
GİRİŞ 
 

Təqdim edilən kitab Azərbaycan milli musiqisində  
özünəməxsus yeri olan violonçel ifaçılıq sənətinin təşək-
külünə həsr olunubdur. Akademik Azərbaycan musiqisində 
Ü.Hacıbəylinin səyləri nəticəsində formalaşmağa başlayan 
violonçel ifaçılıq mədəniyyətinin inkişafında dahi sənətkarın 
Bakıya dəvət etdiyi Qərbi Avropa və rus musiqi ifaçıları 
böyük rol oynamışlar. XX əsr ərzində bir neçə nəsil 
violonçel ifaçıları ərsiyə gəlib və milli ifaçılıq ənənələrini  
yaradıblar.  

Milli violonçel sənəti həmin dövrdən başlayaraq  
tədricən öz təşəkkülünü Leopold Vitoldoviç Rostro-
poviçin, Mstislav Rostropoviçin və Sabir Əliyevin 
violonçel ifaçılığı sahəsində tapmışdır.  

Kitabda ilk dəfə simli, yaylı musiqi alətləri sırasına 
daxil edilən Qərbi Avropa musiqi aləti violonçelin və  
Azərbaycan milli violonçel sənətinin yaranması, tarixi 
inkişaf prosesi izlənilir.  

Azərbaycanda xarici violonçel ixtisaslı 
mütəxəssislərin milli violonçel məktəbinin 

inkişafında rolu 
 

Ümumdünya mədəniyyəti tarixində müxtəlif xalqla-
rın ictimai-siyasi və mədəni həyatında bir çox kulturoloji 
amillər mənəvi dəyərləri baxımından öz əhəmiyyəti ilə 
seçilmişdir. Onu qeyd etmək lazımdır ki, mədəniyyətin 
teatr, rəssamlıq, heykəltaraşlıq və s. bir çox sahələri kimi, 
musiqi mədəniyyətinin özünəməxsus müxtəlif cəhətlərinin 
yaranması və inkişafı da uzun bir tarixi proses keçmişdir. 
Qərbi Avropa və Şərq xalqlarının həm xalq və həm də 
professional bəstəkarlıq yaradıcılığında poetik mətn dili 
ilə yanaşı, instrumental musiqi alətlərinin də rolu mühüm 
əhəmiyyətə malik olmuşdur. Belə musiqi alətləri sırasına 
simli, nəfəsli, yaylı və bir çox digər bu kimi musiqi 
alətlərinin adlarını daxil etmək  əlbəttə ki, labüd hal kimi 
qarşıya çıxır. Belə musiqi alətlərindən violino, viola, 
violonçel, kontrabas, fleyta, qoboy, klarnet və s. musiqi 
alətlərin adlarını qeyd etmək olar.  

Adlarını çəkdiyimiz bir çox musiqi alətlərinin tarixi 
mənşəyi, yaranması, quruluşu, ifaçılıq mədəniyyətinə 
təsiri və bu kimi keyfiyyətlər həmin musiqi alətlərinin 
müxtəlif dövrlərdə təkamülünə  geniş təsir göstərmişdir. 
Bu musiqi alətlərinin sırasında simli və yaylı musiqi aləti 
olan violonçel mühüm əhəmiyyətə malik olmuşdur.  

Azərbaycan professional bəstəkarlıq məktəbinin XX 
əsrin əvvəllərində yaranması müxtəlif  janrlı əsərlərin də 
meydana gəlməsinə zəmin yaratmışdır. Bunun üçün təbii 
ki, fərdi və ansambl şəkilli ifa prinsiplərinin inkişaf 
etdirilməsi labüd hal kimi bəstəkarların nəzər diqqətini 
cəlb etmişdir. Buna görə də Qərbi Avropa musiqisinə xas 
olan fortepiano ilə trio, simli kvartet və orkestr tərkib-
lərinin yaranması və formalaşması istər-istəməz violino, 
fortepiano, violonçel və s. bu kimi alətlərin ifaçılığının 
Azərbaycanda da öyrənilməsi və müxtəlif janrlı əsərlərin 
ifasına tətbiq edilməsi labüd hal kimi meydana gəlmişdir. 
Buna görə də dahi Üzeyir Hacıbəyli professional 
bəstəkarlıq və ifaçılıq məktəblərinin  inkişaf etdirilməsi ilə 
əlaqədar olaraq Azərbaycana bir çox peşəkar ifaçıları 
dəvət edir.  

Bu baxımdan  Üzeyir bəy konservatoriyaya müxtəlif 
şəhərlərdən müəllim-mütəxəssislər dəvət edirdi. Dəvət 
olunan musiqiçələr həm pedaqoji, həm də ifaçılıq 
fəaliyyətlərini ölkəmizdə davam etdirirdilər. Onu da qeyd 
edək ki, ölkəmizdə milli gənc musiqiçilərin yetişdirilmə-
sində dəvət olunan musiqiçilərin son dərəcə böyük rolu 
vardı. Digər ölkələrdən dəvət olunan musiqiçilər arasında 
violonçel ifaçıları da vardır ki, onlar öz çıxışları ilə bu 
alətin ölkəmizdə tanınıb və sevilməsində də ilk addım-
larını atmışlar.  

Üzeyir Hacıbəyli tərəfindən Azərbaycana dəvət 
olunan musiqiçilər arasında Rusiyanın Əməkdar artisti, 
Azərbaycan konservatoriyasının professoru, məşhur 

violonçel ifaçısı, dirijor, pedaqoq, bəstəkar Leopold 
Rostropoviç də olmuşdur. O, 26 fevral 1892-ci ildə 
Voronej şəhərində pianoçu və pedaqoq Vitold Rostropo-
viçin ailəsində anadan olmuşdur.  

Vitold Rostropoviç Leypsiq Konservatoriyasında 
(Almaniya) təhsil almış, eyni zamanda bəstəkarlıq 
fəaliyyəti ilə məşğul olmuş, daima xeyriyyə və musiqi 
axşamlarında çıxış etmişdir. Oğlu Leopoldun ilk piano 
müəllimi də məhz atası olmuşdur. 25 sentyabr 1913-cü 
ildə Vitold Qannibaloviç Rostropoviç Voronej şəhərində 
vəfat etmişdir. Onun fortepiano üçün əsərləri bu şəhərdə 
nəşr edilmişdir. 

Məşhur musiqiçilər nəslinə mənsub olan Leopold 
Vitoldoviçin violonçel ixtisası üzrə müəllimi çex mənşəli 
A.Lukineç olmuşdur.  

Violonçellə eyni səviyyədə ifaçılıq tərzinə yiyələnən 
musiqiçi fortepiano dərslərini əvvəl atasından, sonra isə 
tanınmış pianoçu Anna Nikolayevna Yesipovadan almış-
dır. 1905-ci ildə Leopold Peterburq konservatoriyasına 
daxil olur və tanınmış violonçel ifaçısı və pedaqoq 
Aleksandr Verjbiloviçin sinfinə təyin edilir. 

O da maraqlıdır ki, rus pianoçusu, dirijor, 
P.İ.Çaykovski adına Moskva Dövlət Konservatoriyasının 
professoru, Peterburqda “Zilotinin konsertləri” başlığı 
altında daima keçirilən simfonik və kamera konsertlərinin 
təşkilatçısı Aleksandr İliç Zilotinin Leopold Rostropoviçin 
musiqiçi kimi formalaşıb inkişaf etməsində, sənətdə hər 
bir atdığı addımın istiqamətləndirilməsində mühüm rolu 

olmuşdur.  
Bakıda Leopold və Mstislav Rostropoviçlər 

muzeyində qorunub saxlanılan Leopold Rostropoviçin 
A.L.Zilotiyə yazdığı məktublar deyilənlərə sübuti-dəlil və 
bariz nümunədir. Məsələn, məktublardan biri çox diqqəti-
nəzəri cəlb edir. Burada yazılıb: “Violonçelist kimi mən 
tamamilə estrada artistiyəm və pedaqoji fəaliyyətin 
göstərilməsinin vacib olduğunu hiss etdiyimə baxmayaraq 
bu iş məni özünə cəlb etmir. Hal-hazırda mənim violonçel 
repertuarımda İ.S.Baxdan başlayaraq Paul Hindemit, 
Serqey Prokofyev, Moris Ravel, Klod Debüssi, Aleksandr 
Skryabin və başqalarını da qurtarmaqla demək olar ki, hər 
şey var. Bu zamana qədər mən violonçel üçün çoxlu 
miniatür və üç violonçel konserti yazmışam. 1 saylı 
konsertin orkestrləşməsini mən artıq bitirmişəm və mən 
bunu ifa edəcəyəm”1. 

Leopold dünya şöhrətli, məşhur violonçel ifaçısı 
Pablo Kazalsdan 1911-ci ildən başlayaraq ustad dərsləri 
alır. Artıq kifayət qədər tanınan musiqiçi Peterburqda, 
Moskvada, Krakovda, Voronejdə, Lodziddə, Orenburqda 
(bu illərdə o, həm də  pianoçu Sofye Fedotova ilə tanış 
olur və çox keçmədən ailə həyatı qurur), Polşada, 
İngiltərədə, ABŞ-da və Parisdə müxtəlif konsert proqram-
ları ilə çıxış edir və onun parlaq ifasına dair yüksək rəylər 
mətbuatda dərc edilirdi.  

Leopold Rostropoviç 1913-1914-cü illərdə tanınmış 
                                                      
1  Həsənova L. İlk azərbaycanlı violonçelist qadın, Qobustan jurnalı № 
4/2006., s.39 

musiqiçi Marinski teatrının violonçel qruppası ilə əmək-
daşlıq etmiş, 1918-1919 və 1923-1925-ci illərdə Saratov 
Konservatoriyasının professoru vəzifəsində çalışmışdır. 

Böyük uğurlar əldə etmiş qeyri-adi istedada malik 
olan Leopoldun mənəvi zənginliyi onun yaradıcılıq 
uğurlarına geniş imkanlar açırdı. Belə ki, Leopold Rostro-
poviç 1911-ci il yanvarın 30-da Parisdə konsert proqramı 
ilə çıxış edərək İ.S.Baxın “Ariya”sını, A.S.Arenski və 
A.Qlazunovun pyeslərini, Varşava filarmoniyasının za-
lında pianoçu Osvald Urşteyn və violinoçu S.K.Barçeviçlə 
birgə ansamblda P.İ.Çaykovskinin “Памяти великого 
художника” triosunu böyük uğurla ifa etmişdir.  

Bu illər gənc istedadlı musiqiçinin məhsuldar bir 
dövrü idi. O, artıq məşhurlaşaraq, yaradıcı potensialını 
inkişaf etdirir, təcrübəsini artırır, fərdi, bədii ifaçılıq 
xüsusiyyətlərinə yiyələnir və repertuarını daha da 
zənginləşdirir və artıq kamil musiqiçi kimi fəaliyyət 
göstərirdi. 

1912-1917-ci illər ərzində L.V.Rostropoviç mütə-
madi solo çıxışlarla yanaşı, simfonik orkestrinin müşayiəti 
ilə çoxlu sayda violonçel konsertləri ifa etmək təklifləri də 
alırdı. 

Daima axtarışlar aparmaqla, zəngin repertuar və 
konsert səhnələrini fəth etməklə, parlaq virtuozluq 
istedadı, azad yaradıcılıq təxəyyülünün kamilliyi ilə 
fərqlənən musiqiçi müvəffəqiyyətli çıxışları ilə tanınmış 
tarixi şəxsiyyətlər M.Qliyer, A.Zilotti, A.Qlazunov, 
N.Nesdanov, A.Qoldenveyzer, Ü.Hacıbəyli tərəfindən 



9 
 

yüksək qiymətləndirilmişdirlər.  
Dərin lirizmi, duyğusallığı, 

melodik dilin oxunuşu, bədii ifadə 
vasitələrindən peşəkarcasına 
səmərəli istifadə edilməsi, səsin 
keyfiyyəti, gözəlliyi, təmizliyi və 
hasili, dinamikası, nüansları, 
parlaq, orijinal virtuozluğu, rəng 
çalarlarının zənginliyi, ifaçılıq 
sərbəstliyi, temperamenti və 
artistizmi – L.Rostropoviçin 
ifaçılıq mədəniyyətinin spesifik 

xüsusiyyətləri kimi geniş musiqiçi dairəsinin heyrətinə 
səbəb olaraq yüksək dəyərləndirilmişdir. 

Leopold Vitoldoviçin Bakı şəhərində ilk çıxışı 27 
yanvar 1914-cü ilə təsadüf edir. Kamera musiqili axşamda 
P.İ.Çaykovskinin “Pezzo capriccioso” əsəri, 10 mart 
tarixində isə vokal əsərlərindən ibarət olan gecədə 
violinoda Y.Şeferlinq və fortepianoda M.Obolenski ilə 
birgə P.İ.Çaykovskinin triosunu ifa edir. Həmin ilin 12 
aprelində isə zərər çəkən yəhudilər üçün xeyriyyə 
tədbirində də iştirak edir. 

L.Rostropoviç dahi Üzeyir bəyin şəxsi dəvəti ilə 
Bakıya işləməyə gəlir və 1925-1931-ci illərdə Azərbaycan 
Dövlət Konservatoriyasının professoru vəzifəsində və 
Azərbaycan Dövlət Simfonik orkestrində çalışır. 

Onun pedaqoji fəaliyyətindən bəhs edərkən 
Azərbaycan Dövlət Konservatoriyasında çoxsaylı 

tələbələri arasında İ.Turiçi, A.Zeynallını, G.Krupkini, 
Ə.Kərimovu, Ə.Daşdəmirovu, F.Ələkbərovu bariz 
nümunə kimi göstərmək olar. Qeyd etmək vacibdir ki, 
onun yetirməsi A.Zeynallı bəstəkarlıqla yanaşı ölkəmizdə 
ilk təhsilli violonçel ifaçısı olmuşdur. 

Həmin dövrlərdə L.Rostropoviç eyni zamanda 
daima solist-ifaçı kimi musiqi gecələrində və xeyriyyə 
konsertlərində çıxış etmişdir. O, E.Eydlin, N.Tsimberov, 
V.Adamski, L.Rostropoviçin iştirakı ilə Azərbaycanda ilk 
simli kvarteti yaratmışdır. 

1927-ci ildə Leopold Vitoldoviçin Mstislav adlı oğlu 
dünyaya gəlir ki, o da gələcəkdə əfsanəvi, dünya şöhrətli 
violonçel ifaçısına çev-
rilir. Uşaqlarının musi-
qi təhsilini daha da 
yüksək səviyyədə ol-
ması üçün Rostropoviç 
ailəsi 1931-ci ildə 
Moskva şəhərinə kö-
çür. Leopold Vitoldo-
viç stabil olaraq konsert proqramı ilə çıxış edir. 
M.F.Qnesini adına musiqi liseyin də dərs deyir və 1935-ci 
ildə Rusiyanın “Əməkdar artisti” fəxri adına layiq görülür. 

Lakin ikinci dünya müharibəsinin başlanması ilə 
əlaqədar Rostropoviçlər Orenburqa yaşamağa köçür. 
Leopold həyat yoldaşı ilə birgə musiqi məktəbində dərs 
deyir. Lakin 3 iyul 1942-ci ildə məşhur violonçel ifaçısı və 
pedaqoq Leopold Rostropoviç Orenburqda qəflətən vəfat 



11 
 

edir. 
1938-ci ildə Moskva şəhərində Azərbaycan 

incəsənət dekadası ongünlüyündə Leopold Rostropoviç 
tədbirin iştirakçılarının biri ilə Bakıya “Azad Azərbaycan” 
orkestr süitası partitu-
rasının əlyazmasını 
göndərmişdir. Qeyd 
edək ki, dörd yaşlı 
Mstislavın ilk dəfə 
fortepiano üçün “Pol-
ka” rəqsi də məhz 
odlar yurdunda yazıl-
mışdır. 

Azərbaycanda milli violonçel sənətinin təməlini 
qoyan, ilk simli kvartetin yaradıcısı, Rostopoviçlər 
zadəgan səcərəsinin IX nümayəndəsi olan  M.Rostropoviç 
27 mart 1927-ci il tarixində Leopold Vitoldoviçin 
ailəsində anadan olmuşdur. 

L.Rostropoviç oğluna violonçel ixtisasından, anası 
Sofiya isə fortepianodan dərs keçirdi. Valideynlərin peşə-
kar musiqi ilə məşğuliyyəti nəticəsində Veronika 
violinoda, Mstislav isə kiçik yaşlarından royalda qəliz 
əsərlər çalmağa cəhd göstərmişdir. 

Bəllidir ki, Slavanın violonçel ixtisası üzrə ilk 
müəllimi atası olmuşdur. O, Leopold Vitoldoviç ilə bağlı 
xatirələrini bölüşmüşdür: “Yeddi yaşından violonçeldə 
çalmağı öyrənməyə başladığıma, tənbəllik etməməyimə və 
ən çox atamın ifasına qulaq asmağı sevməyimə 

baxmayaraq, mən onun dərslərini ömrüm boyu yadda 
saxlamışam. 

“... Mənim atam nadir istedada malik idi. O, dörd 
violonçel konserti, fortepiano konserti və bir neçə pyesin 
müəllifidir. O, royalda F.Şopenin bütün əsərlərini əzbər 
çalırdı və sonra violonçeldə həmin əsərləri mənim indiyə 
qədər nail ola bilmədiyim səviyyədə  ifa edirdi. Mən 
atamın nail olduğu zirvədə deyiləm və heç zaman buna 
çata bilməyəcəm. Allah bunu mənə bəxş etməyib. Mən 
dindar insanam və elə fikirləşirəm ki, həyatda nail oldu-
ğum xoşbəxtliklər atamdan mənə miras qalmışdır. Lakin 
o, layiq olduğu kimi qiymətləndirilməyib”1. 

Lepolod Vitoldoviç Slavanın ilk violonçel müəllimi 
olmaqla yanaşı ona nəvaziş göstərən, övladına diqqət və 
qayğıkeşliklə yanaşan ata və dost kimi bəzi tövsiyələrini 
də vermişdir. 1942-ci ildə Leopold Rostropoviçin oğluna 
yazdığı sonuncu məktub olduqca dəyərli sənəd olaraq 
Leopold və Mstislav Rostropoviçlərin ev-muzeyində 
saxlanılır. Bu məktubda yazılırdı: “Biz sənə Slava adını 
vermişik və hamımızın arzusu Slavanı öz istedadının tam 
şərəfli zirvəsində görməkdir. Hamımız sənə violonçelist 
kimi Pablo Kazalsın səviyyəsinə nail olmağı, pianoçu və 
bəstəkarlıq fəaliyyətində S.Raxmaninov kimi ideal, 
cəmiyyətdə mədəniyyətli, savadlı insan, daima arzulanan 
qonaq və akademik olmağı arzu edirik”2. 

                                                      
1  Kərimova K. “Bir-birinə layiq ata və oğul”, “Xalq qəzeti”, 28 fevral 
2000-ci il, s.6 
2  Kərimova K. “Bir-birinə layiq ata və oğul”, “Xalq qəzeti”, 28 fevral 

Mstislav Rostropoviç Bakıda yaşadığı zaman 
uşaqlıq illərini belə xatırlayaraq demişdir: “Mən hansı 
torpaqda dünyaya göz açmışamsa o torpaq da mənim 
vətənimdir. 

... Mən hər şeyə görə öz valideynlərimə 
minnətdaram, aldığım təhsilə və ümumiyyətlə hər şeyə 
görə. Lakin məni həyata gətirmək üçün belə torpağı 
seçdiyinə görə anama hədsiz minnətdaram... 

Mənim atam Azərbaycanı sevirdi, mənim anam da 
Azərbaycanı sevirdi, Azərbaycana məhəbbət mənə irsən 
keçmişdir”1. 

M.Rostropoviç müsahibəsində bildirmişdir ki, “dahi 
Ü.Hacıbəyli ev muzeyindəki görüşüm mənə valideynlə-
rimin Bakıdakı fəaliyyətlərini xatırlatdı.  

Yadımdadır, atam böyük Üzeyir bəy və Müslüm 
Maqomayev haqqında çox danışardı. Azərbaycan musi-
qisində köklü dönüş yaratmış dahi bəstəkara məhəbbətim 
mənə atamdan keçmişdir. O, Azərbaycan milli musiqisini 
Qərbi Avropa, rus bəstəkarlıq məktəblərinin nəaliyyətləri, 
forma və janrları ilə zənginləşdirmişdir. Üzeyir bəy, 
vaxtilə Şərq və Qərb musiqi mədəniyyətləri arasında 
keçilməz olan səddi aradan götürmüşdür. Şərq musiqisinin 
gələcək inkişaf perespektivləri, estetik prinsipləri kimi 
müəyyənləşdirmişdir. Atamın mənə söhbətindən onu 
xatırlayıram ki, T.Xrennikov dahi Üzeyir bəyi “professio-

                                                                                                                
2000-ci il, s.6 
1 Heydərova Ş. Mən öz vətənimi – Azərbaycanı sevirəm. “Musiqi dünyası” 
jurnalı 1-2/39, 2009, s.183-184 

nal şərq musiqisinin atası” adlandırmışdır. Yadımdadır, 
Moskvada Azərbaycan ongünlüyü dekadası zamanı, on 
yaşımda olarkən atam məni Üzeyir bəyə təqdim etdi və 
mənim musiqi qabiliyyətim haqqında ona danışdı. 
Muzeydə atamın foto – şəklini Ü.Hacıbəyli, M.Maqoma-
yevlə, D.Şostakoviç, R.Qliyer, S.Prokofyev, Y.Şaporin, 
D.Kabalevski, İ.Dzerjinski, M.Koval, V.Muradeli kimi 
dahi musiqiçilərlə yanaşı görmək mənim üçün çox 
qiymətlidir. Atam Bakını, oradakı fəaliyyətini həmişə şirin 
xatirə kimi yada salardı. Həmin illəri özünün ən xoşbəxt 
günləri adlandırardı. Dahi bəstəkarın ev muzeyində mənə 
deyəndə ki, Leopold Vitoldoviç Bakıya qayıtmaq üçün 
Üzeyir bəyə məktubla müraciət etmişdir, mən heç də 
təəccüblənmədim. Çünki, o, Bakı haqqında həmişə böyük 
məhəbbətlə danışardı. Moskvada o, belə xoşbəxt deyildi. 
Ona görə də atamın başladığı bu dostluq əlaqələrini daha 
da möhkəmləndirməyi özümə borc bilirəm1. 

Slava və Veronikanın təhsilinin daha da mükəmməl 
olması naminə Azərbaycan mədəniyyətinin inkişafında, 
eləcə də gələcək milli ifaçı – musiqiçi nəslinin yetişmə-
sində mühüm xidmətləri olan Leopold Vitoldoviç ailəliklə 
1931-ci ildə Bakını tərk edərək Moskva şəhərinə köçməyə 
qərar verir. 

Məsələn, Slava yüksək səviyyədə fortepianoda, 
violonçeldə çalmaqla yanaşı, artıq on beş yaşında ikən bir 
bəstəkar kimi də fortepiano konsertinin, prelüd, violonçel 
                                                      
1 Əliyeva İ., M.Rostropoviç. “Azərbaycan xalqına xoşbəxt günlər arzula-
yıram”.  Azərbaycan qəzeti. 03.05.1997, s.4 

üçün poemanın müəllifi idi. 
Mstislav 1943-1948-ci 

illər ərzində P.İ.Çaykovski 
adına Moskva Dövlət Konser-
vatoriyasında təhsil alarkən 
1942-ci ildə ilk violonçel 
konsertini təqdim edir. Qeyd 
edək ki, bu müddət ərzində o, 
fortepiano, dirijorluq və bəstə-
karlıq sənətinə də dərindən 
yiyələnmişdir. Rus sovet bəs-
təkarlıq məktəbinin nümayən-
dələrindən olan Dmitri Şos-

takoviç  M.Rostropoviçə dərs demişdilər. 
P.İ.Çaykovski Moskva Dövlət Konservatoriyasında 

M.Rostropoviç Q.Qarayevlə birlikdə D.Şostakoviçin sin-
fində eyni zamanda təhsil almışdır. Mstislav Leopoldoviç 
Q.Qarayevi “son dərəcə istedadlı bəstəkar” adlandır-
mışdır. Dahi musiqiçi bildirmişdir ki, Moskva şəhərində 
keçirilən auksionda D.Şostakoviçin Q.Qarayevə yazdığı 
40 məktubu satın alınır. Bu məktublarda eyni zamanda 
tələbə dostların hər iksinin nəhəng musiqiçinin yetirməsi 
olduğu vurğulamışdır1. 

On altı yaşında ali təhsil ocağına qəbul olan 
Rostropoviç 1947-ci, 1949-cu və 1950-ci illərdə Praqa və 
Budapeştdə keçirilən beynəlxalq musiqi müsabiqələrinin 
                                                      
1 Heydərova Ş. Rostropoviçlərin nəsl şəcərəsi. “Musiqi dünyası” jurnalı 3-
4/9, 2001, s.17-21 

qalibi olmuş, hətta 1950-ci ildə, 23 yaşında ikən sovet 
ittifaqının ən yüksək mükafatı sayılan – Stalin mükafatına 
layiq görülmüşdür. 

Mistislav Leopoldoviç hələ tələbəlik illərində  azad 
sənət carçısı olaraq, siyasi təsirlərə qarşı çıxışlar edirdi. O, 
tələbəlik illərində ustadı D.Şostakoviçin Moskva və 
Leninqrad şəhərlərində dərs dediyi konservatoriyalarda 
professorluq dərəcəsindən məhrum olduğu üçün olaraq 
oxuduğu ali təhsil ocağını tərk etmişdir. 

1955-ci ildə Mstislav Böyük teatrın sopranosu 
tanınmış opera müğənnisi Qalina Vişnevskaya ilə ailə 
həyatı qurur, 1956-cı ildə isə P.İ.Çaykovski adına MDK-
nın professor vəzifəsinə təyin edilmişdir. 

“Öz ecazkar ifası ilə hamını riqqətə gətirən M.Rost-
ropoviç ilə Q.P.Vişnevskayanın tanışlığı Praqada baş ver-
mişdir. Bu hadisəni Q.Vişnevskaya belə qiymətləndirir: 
“Mən məhəbbət gözləyirdim, elə bir məhəbbət ki, operada 
rollarımı ifa etdiyim qadınlar kimi məhəbbətim naminə 
ölməyimə dəysin.” Bu məhəbbət isə 1955-ci ildə M.Rost-
ropoviçlə Q.Vişnevskayanın ailə həyatı qurmasına gətirib 
çıxarır. Valideynlərin musiqi istedadı bu ailənin davamçı-
larına da öz təsirini göstərmişdir. Belə ki, onun qızı Olqa 
Mstislavovna (1956) atasının yolunu davam etdirən, 
violonçelist və müəllim, kiçik qızı Yelena Mstislavovna 
isə pianoçudur. O, Evian (Fransa) şəhərində keçirilən 
beynəlxalq musiqi festivalının baş direktorudur”1. 

                                                      
1 Heydərova Ş. Rostropoviçlərin nəsl şəcərəsi. “Musiqi dünyası” jurnalı 3-

1964-cü ildə məşhur musiqiçi Qərbi Avropada 
iştirak etdiyi musiqi turnelərində müvəffəqiyyətlə konsert-
lər vermiş və dinləyicilərin rəğbətini qazanmışdır. Daily 
Telegraph qəzetinin müxbiri Loyd Vebber fitri istedada 
malik olan Rostropoviçi “Bütün dövrlərin ən böyük 
violonçel ifaçısı” adlandırmışdır. 

Dünya vətəndaşı və azadlıq carçısı kimi tarixlərin 
yaddaşına həkk olan M.Rostropoviç üçün D.Şostakoviç, 
S.Prokofyev, A.Şnitke, A.Bernşteyn, B.Britten, A.Piazolla 
kimi dahi, nəhəng bəstəkarlar musiqi yazmışdır. 

M.Rostropoviç dahi bəstəkar S.Prokofyevin ölümü 
ilə əlaqədar olaraq tamamlaya bilmədiyi violonçel konser-
tini Dmitri Kabolevski ilə birgə tamamlamışdır. 

Görkəmli bəstəkar Benjamin Brittenlə yaxın dostluq 
və yaradıcılıq təmasında olmuş və bu qəbildən bəstəkar 
görkəmli musiqiçi üçün violonçel sonatasını (Sonata for 
Cello), solo süitalarını (Solo suites) və violonçel üçün 
simfoniyasını bəstələmişdir. Bu əsərlərin ilk ifaçısı məhz 
M.Rostropoviç özü olmuşdur. 

Onun Azərbaycanla bağlı fəaliyyətinin II mərhələsi 
1960-1970-ci illərə təsadüf edir. Məhz bu dövrdə Sabir 
Əliyevin ən qabaqcıl yetirmələri Moskva şəhərinə ezam 
edilərək M.Rostropoviçdən ustad dərsləri keçmiş və 
violonçel ifaçıları kimi Azərbaycanı Zaqafqaziya, 
ümumittifaq və beynəlxalq müsabiqələrdə layiqincə təmsil 
etmişlər. Hal-hazırda bu yüksək səviyyəli mütəxəssislər 

                                                                                                                
4/9, 2001, s.21 

yeni nəsli təmsil edən beynəlxalq musiqi standartları 
səviyyəsində kadrlar yetişdirmiş, milli violonçel ifaçılıq 
sənətinin sirrlərini gənc musiqiçilərə aşılayaraq milli mə-
nəvi dəyərlərimizi qoruyub saxlamışlar. 

Dahi sənətkar 1964-cü ildən 2007-ci ilə qədər keçdiyi 
ustad dərslərin sayəsində ölkəmizdə yüksək səviyyəli mu-
siqiçi nəslinin yaranmasına zəmin yaratmışdır.  

1989-2007-ci illərdə M. Rostropoviç “ustad dərslə-
ri” keçmək üçün Bakıya dəvət 
olunurdu. Bu barədə o dövrün 
“Sovetskaya kultura” qəzeti-
nin 28 may 1964-cü il tarixli 
sayında şərh olunmuşdur. Bö-
yük musiqiçi deyirdi: “Azər-
baycanlı dostlarım məni çox 
xoşagələn, ürəyəyatan təkliflə 
qarşıladılar: Ü.Hacıbəyov adı-
na ADK-nın violonçel ixti-
saslı tələbələri üçün açıq dərs 
vermək təklifi ilə ... 

... Mən özüm üçün sevinc doğuran olay aşkarladım. 
Sən demə, Azərbaycan Konservatoriyasının violonçel 
sinfinin olduqca yüksək professional və bədii səviyyəsi 
var. 

Bu işdə mənim böyük dostum, istedadlı pedaqoq və 
musiqiçi, violonçel kafedrasının müdiri Sabir Əliyevin 
böyük xidmətləri danılmazdır. Böyük razılıqla təkcə onu 
vurğulayıram ki, violonçel çalan tələbələrlə işlərkən 

mənim azərbaycanlı dostum violonçel sənətinin ən 
qabaqcıl yeniliklərindən, qazanclarından və tapıntılarından 
faydalanır.” 

M.L.Rostropoviçin açıq dərslərini “Yeni tapıntı” 
adlandırmaq olar. Heç bir dərs əvvəlkini nəinki tək-
rarlamır, hətta ayrı-ayrı ünsürlərin yamsılanmasından belə 
söhbət gedə bilməz. Böyük ustad hər bir dərsində həyata 
baxışlarının yeni-yeni çalarlarını və onların musiqi yolları 
ilə açıqlanması imkanlarını aşkarlayır. 

... M.Rostropoviçin dörd gün ərzində mütəmadi 
olaraq keçdiyi “Ustad dərsləri” tamamlandıqda Ü.Hacı-
bəyli adına BMA-nın rektoru, Azərbaycan Respubli-
kasının Xalq artisti, professor, beynəlxalq müsabiqələr 
laureatı Fərhad Bədəlbəyli çıxış edərək demişdir ki, 
“Bizim üçün sizin şəxsiyyətiniz ölçüyəgəlməz bilgi 
mənbəyidir. Bizim uşaqlar, gənclər dahi ustadı həmişə yad 
edəcəklər və bu sahədə onların bəxti gətirib. Ağlımıza 
gəlməz ki, siz bir daha buralara dönəsiniz. Siz bizə musiqi 
dərsləri, sənət dərsləri ilə yanaşı, yüksək insani yaşantılar, 
insanlara insanlıq qayğısı dərsləri keçdiniz”1. 

1969-cu ildə Mstislav Rostropoviç və Qalina 
Vişnevskaya müəyyən səbəblərə görə  xarici səfərlərə 
getməkdən məhrum olunur və Rostropoviç solo konsert 
vermək üçün Sibirə göndərilir. 

Lakin 1971-ci ildə Ümumilli liderimiz cənab Heydər 
Əliyevin tapşırığı ilə dünya şöhrətli musiqiçi Bakı 
                                                      
1 İsgəndərov E. Mstislav Rostropoviçlə keçən unudulmaz günlər (I-hissə). 
Musiqi dünyası jurnalı № 1(2), 2000-ci il, s.41 

şəhərinə gəlir. Azərbaycanda onu görkəmli incəsənət 
xadimləri Niyazi, Q.Qarayev, T.Quliyev, A.Rzayev, 
F.Bədəlbəyli və rejissor T.Kazımov böyük hörmət və 
ehtiramla qarşılayırlar. Həmin ilin senytabr ayında 
M.Rostropoviç ADF-da hər gün iki konsert proqramı ilə 
çıxış edir.  

1974-cü ildə M.Rostropoviç ailəsi ilə birgə ABŞ-a 
gedir. Artıq 1978-ci ildə isə M.Rostropoviç və Qalina 
Vişnevskaya sovet vətəndaşlığından məhrum olunurlar. 

M.Rostropoviç həm məşhur violonçel ifaçısı, həm 
də dünyanın ən görkəmli dirijoru və pianoçusu idi. 1977-
1994-cü illər ərzində Vaşinqton milli simfonik orkestrinin 
baş dirijoru işləmişdir. Sonralar isə İngiltərə və Fransa 
milli simfonik orkestrinin dirijoru və bədii rəhbəri kimi də 
fəaliyyət göstərmişdir. 

Görkəmli musiqiçi Birləşmiş Krallıqda Benjamin 
Britten və Piter Pirsin təsis etdikləri “Aldeburgh 
festival”ının mütəmadi iştirakçısı olmuşdur. 

B.Britten bu əfsanəvi musiqiçi haqqında yazmışdır: 
“M.Rostropoviç təkcə dahi musiqiçi deyil, həm də qeyri-
adi insandır. Onun ifası ecazkardır, çünki, o, səhnədə 
yalnız əsəri ifa etmir, həm də insanlara öz böyük ürəyini 
verir”1. 

1990-cı ildə keçmiş SSRİ Ali Soveti Rəyasət heyəti 
M.Rostropoviçlə bağlı qərarı ləğv edir və onun bütün fəxri 
adları  və rus vətəndaşlığı bərpa olunur. 
                                                      
1  Kərimova K. “Bir-birinə layiq ata və oğul”, “Xalq qəzeti”, 28 fevral 
2000-ci il, s.6 

1991-ci ildə M.Rostropoviç Moskva şəhərinə gəlmiş 
və əlinə avtomat götürərək 23 saat Ağ evin müdafiəçiləri 
ilə birgə demokratiya uğrunda mübarizəyə qoşulmuşdur. 

M.Rostropoviçin 
yaradıcılığının “Bakı döv-
rü” adlandırılan III mər-
hələsi 1990-2007-ci illəri 
əhatə edir. 

Ümummilli 
liderimiz Heydər Əliyevin 
məqsədyönlü işlərindən 
biri də tanınmış şəxsiyyətləri, elm, mədəniyyət 
xadimlərini vətənə dəvət etməkdən ibarət olmuşdur. O, 
Parisdə olarkən M.Rostropoviçin ana vətəninin 
Azərbaycan olmasını xatırlatmışdır. Heydər Əliyevin şəxsi 
dəvəti ilə həmyerlimiz M.Rostropoviç 70 illik yubileyi ilə 
əlaqədar olaraq Bakı şəhərinə ailəlikcə gəlmişdir. Bu 
hadisə geniş dinləyici kütlələrinin yaddaşında və 
mədəniyyəti tariximizdə əlamətdar, silinməz iz burax-
mışdır. Bakıdan sonra Mstislav Rostropoviçin yubiley 
tədbirləri Moskva şəhərində də qeyd olunmuşdur. 

Bu haqda “Литературная газета”-nın 28 may 1997-
ci il tarixli sayında yazılır ki, görkəmli musiqiçi 
Azərbaycana və onun musiqisinə, Bakıya məftun oldu-
ğunu bildirmiş, Azərbaycan Respublikasının fəaliyyətinə 
yüksək dəyər vermiş, Azərbaycan-Ermənistan münaqişə-
sinin həlli yollarında var-gücünü əsirgəməyəcəyini 
söyləmiş, xalqımızın haqqı, ədaləti uğrunda müdafiəyə 

çıxacağını bəyan etmişdir. Qəzetin şərhçisi O.Morozova-
nın M.Rostropoviçlə apardığı müsahibəsində əfsanəvi 
musiqiçiyə siyasi, ictimai xadim mövqeyindən yanaşaraq 
demişdir: “Bakıda mənim atam yaşayıb. Ü.Hacıbəyova 
yazdığı məktubu gördüm. Məktubda atam yenidən Bakıya 
qayıtmaq arzusunda olduğunu bildirirdi. Mən bu şəhərdə 
doğulmuşam. Bu şəhər mənim üçün doğma olaraq qalır. 
Mən 70 illiyim münasibəti ilə Bakıya dəvət olunanda, ora 
böyük həvəslə getmişəm. Yeri gəlmişkən, orada, Bakıda, 
xalqın cənublu temperamentinə, dəliqanlılığına baxmaya-
raq, küçələrdə adamları öldürmürlər. Burada-Moskvada 
isə öldürürlər. Mən başa düşürəm. Açığı sizə deməliyəm, 
məni bu saat Ukraynaya dəvət ediblər. Amma, mən 
getməyəcəyəm”1. 

Cənab prezidentimiz İ.Əliyev M.Rostropoviçin 
siyasi və ictimai fəaliyyəti barədə demişdir: “Totalitarizmə 
qarşı atdığımız addımlar Berlin divarı və Moskvada 
parlament binası önündəki çıxışlarınız siyasi fəaliyyəti-
nizin yaddaqalan nümunəsi olmuş və XX əsrin tarixinə aid 
dərsliklərə daxil edilmişdir. Əldə etdiyimiz uğurları bəşər 
övladının mənafeyi naminə yönəltməyiniz yalnız sizə xas 
olan xüsusiyyətlərdəndir. Bütün dünyada, o cümlədən 
Azərbaycanda mədəniyyət, təhsil və səhiyyə sahələrində 
gördüyünüz xeyriyyəçilik işləri bunu bir daha təsdiq 
edir”2. 

                                                      
1  Arzumanlı Vaqif. “Əhsən sizə, M.Leopoldoviç”. “Xalq qəzeti”, 
12.06.1997, s.5 
2 Əliyev İ. “Zəmanəmizin görkəmli musiqiçisi və ictimai xadimi Mstislav 

M.Rostropoviçin təşəbbüsü ilə Azərbaycana  Qlobal 
Vaksinasiya Fondunun prezidenti Yak Fransua Martenin 
köməkliyi nəticəsində respublikamıza vaksinlər gətiril-
mişdir. Həmçinin hepatitə qarşı peyvənd kampaniyası 
həyata keçirilmişdir. 

Azərbaycan incəsənətinin inkişafı yolunda 
Maestronun iştirakı Heydər Əliyev sarayında  “Yamaha” 
firmasında hazırlanmış tam alətlər dəsti (musiqi alətləri) 
Yaponiya dövlətinin qrantı hesabına Ü.Hacıbəyli adına 
Azərbaycan Dövlət simfonik orkestrinə təqdim olun-
muşdur. 

Heydər Əliyev və Mstislav Rostropoviç siyasətinin 
nəticəsində Azərbaycan Dövlət Filarmoniyası bərpa 
olunmuşdur. 

Bu barədə “Azərbaycan” qəzetinin 10 iyul 1997-ci il 
tarixli sayında yazılır: “Maestro Bakıda ona həsr olunmuş 
yubiley tədbirlərindən dərin minnətdarlıq hissi ilə söhbət 
açır və Bakını özünün ikinci vətəni adlandırır. Bakılılar 
mənim şərəfimə çox heyrətamiz bir görüş təşkil etmişlər. 
Şəhərin baş meydanında mənim şərəfimə böyük konsert 
verildi. 

... Bakıda ailəmizin vaxtı ilə yaşadığı küçənin adı 
dəyişdirildi. Məni xüsusilə riqqətə gətirən bu oldu ki, 
həmin küçəyə Leopold və Mstislav Rostropoviçlərin adları 
verildi. Musiqi məktəbinə də belə ikiqat ad verildi. Bu, 
xüsusilə həyəcanlandırıcıdır... 
                                                                                                                
Leopoldoviç Rostropoviçə”.(Azərbaycan Respublikasının prezidenti İlham 
Əliyevə). № 63 (25533). “Xalq qəzeti”, 28.03.2007-ci il, s.1 

Bakıda mənim haqqımda gözəl bir kitab nəşr etdilər. 
Kitabda atama həsr olunmuş kiçik bir fəsil var. Mən 
Bakıdan Monte-Karloya getdim və mayın 5-də orada 
konsert verdim. Ertəsi günün səhəri təyyarəyə mindim və 
atam haqqında həmin fəsli oxumağı qərara aldım. Lakin 
birinci səhifədən sonra kitabı örtdüm, çünki gözlərim 
yaşardığından heç nə görmürdüm ... Qərara aldım ki, 
gələn ildən başlayaraq hər il on günlüyə Bakıya gedib 
orada ustad sinfi dərsləri verəcəyəm və atamın xəttini 
davam etdirəcəyəm”1. 

M.Rostropoviç Ü.Hacıbəyli adına BMA-nın fəxri 
professor doktor rütbəsi ilə təltif olunmuşdur.  

1997-ci il mayın 20-si tarixində Rusiyanın paytaxtı 
Moskva şəhərində P.İ.Çaykovski adına Moskva Dövlət 
Konservatoriyasının böyük zalında Bakıdakı tədbirlərin 
davamı olaraq M.Rostropoviçin yubiley konsertində 
Azərbaycan Respublikasının Xalq artisti, professor 
məşhur tarzən Ramiz Quliyev və Bülbül adına orta ixtisas 
musiqi məktəbinin şagirdi Əyyub Quliyev böyük müvəffə-
qiyyətlə çıxış etmişlər. Ramiz və Əyyub Quliyevlər 
Rusiya tərəfindən verilən rəsmi qəbulda da iştirak 
etmişdilər. M.Rostropoviç hər iki ifaçını qəbul iştirak-
çılarına öz həmyerliləri kimi təqdim etmiş və onları 
“musiqinin möcüzəsi” adlandırmışdır. Dünya şöhrətli 
sənətkar azərbaycanlı tarzənlərin ABŞ-da keçirilən 

                                                      
1 Azərbaycan qəzeti. “Maestronun unudulmaz təəssüratı”, 10.07.1997-ci il. 
AzərTac., s.4 

yubiley tədbirlərinə də dəvət etmişdir”1. 
Deyilən faktlara əsaslanaraq deyə bilərik ki, məhz 

əslən Bakılı həmyerlimiz Mstislav Rostropoviçin 
təşəbbüsünün məntiqi nəticəsi olaraq tar ifaçılığı sənəti 
tarixinə şərəflə daxil olan professor Ramiz Quliyev və 
onun oğlu Əyyub Quliyev dünyanın ictimai, siyasi, 
mədəniyyət və incəsənət xadimlərinə Azərbaycanın milli 
musiqi aləti sayılan tarın nəyə qadir olduğunu bir daha 
sübut etmişlər. 

Bu zamandan M.Rostropoviç mütəmadi olaraq Bakı 
şəhərində “ustad dərsləri” vermiş, Azərbaycanlı tələbələri 
çox düzgün yönümdə istiqamətləndirmiş, hətta ən 
istedadlı ifaçılar M.Rostropoviç adına təqaüdə layiq 
görülmüşlər. 

 “Xalq” qəzeti 28 mart 2007-ci il tarixli sayında 
cənab prezidentimiz İ.Əliyev sənət fədaisinin ifaçılıq 
xüsusiyyətləri barədə belə bir fikir söyləmişdir: “Sizin 
sənətiniz violonçel ifaçılığı tarixində yeni bir dövr 
açmışdır. Yaradıcılığınızı tədqiq edənlər xüsusi vurğu-
layırlar ki, ifanızda nəinki bütünlüklə dünya violonçel 
musiqisinin repertuarı, eləcə də sizin üçün bəstələnmiş 
yüzdən artıq əsər səslənmişdir. Hazırda dünyanın müxtəlif 
guşələrindəki istedadlı və gənc violonçel ifaçılarını bir 
araya gətirən ən nüfuzlu müsabiqələrin şərəfinizə keçi-
rilməsi vurğunu olduğunuz çalğı aləti haqqında mövcud 

                                                      
1  Xalq qəzeti”, AzərTac. M.Rostropoviç: “Bu, musiqi möcüzəsidir”, 
28.05.1997, s.3 

təsəvvürləri dəyişə bilməyinizin bariz göstəricisidir”1. 
Onu da qeyd etmək lazımdır ki, M.Rostropoviç 

bütün dövrlərin ən yüksək musiqi aləti olan və 1711-ci 
ildə hazırlanmış “Duport Stradivarius” adlı violonçeldə ifa 
etmişdir. 

Milli liderimiz Heydər Əliyevin fərmanına əsasən 
yaradıcılığı dünya musiqi mədəniyyəti tarixinin bütöv 
mərhələsini təşkil edən, Azərbaycan incəsənətinin 
tərəqqisində müstəsna rol oynayan M.Rostropoviç 1998-ci 
ildə “Şöhrət” ordeni, 2002-ci ildə isə “İstiqlal” ordeni ilə 
təltif olunmuşdur. 

M.Rostropoviç milli mədəniyyətimizi və siyasəti-
mizi bütün dünyaya təbliğ edərək əsil azərbaycanlı 
mövqeyindən çıxış etmişdir. Məsələn, əfsanəvi musiqi-
çinin 75 illik yubileyi münasibəti ilə Londonun “Bukin-
gem” sarayında təntənəli mərasimdə İngiltərə Kraliçası II 
Yelizavetanın himayədarlığı altında keçirilən tədbirdə 
Avropa ölkələrinin əllidən artıq kral ailəsinin nümayən-
dələrinin, dünyanın bir çox tanınmış siyasətçilərinin, iş 
adamları və mədəniyyət xadimlərinin təşrif buyurduğu 
mərasimdə şahzadə Çarlz çıxış edərək yubilyarın 
Azərbaycanda – Bakı şəhərində anadan olmasını xüsusi 
vurğulamışdır2. 

2002-ci ildə Bakı şəhərində Leopold və Mstislav 

                                                      
1 http://azertag.az/xeber/Rostropovichler_ve_Kazals___gorkemli_musiqichi
lerin _dostlugu  - 931515 
2 http://azertag.az/xeber/Rostropovichler_ve_Kazals___gorkemli_musiqichi
lerin_ dostlugu-931515 



27 
 

Rostropoviçlərin ev muzeyi açılmışdır. Maestro 75 illik 
yubileyi ilə əlaqədar olaraq vətənə gəlmiş, keçmiş 
“Respublika sarayı”nda silsilə konsertlər vermiş və gəlişi 
zamanı Qalina Vişnevskaya ilə birgə ev muzeyini ziyarət 
etmişdir. AzərTacın yazdığı məlumata görə Azərbaycanda 
səfərdə olmuş M.Rostropoviç zəngin arxiv materiallarını 
Leopold və Mstislav Rostropoviçlərin ev-muzeyinə 
hədiyyə vermişdir1. 

Muzeyin direktoru Şeyla Heydərova AzərTacın 
müxbirinə demişdir ki, hədiyyə edilmiş 60 ədəd material 
arasında həm M.Rostropoviçin şəxsi əşyaları-konsert və 
dirijor frakları, dirijor çubuğu, həm də atasının 1942-ci 
ildə ona və məşhur rus bəstəkarı Aleksandr Qlazunova 
yazdığı məktublar, Leopold Rostropoviçin çıxışlarının 
proqramları, M.Rostropoviçin beynəlxalq müsabiqələrdə 
layiq görüldüyü müxtəlif diplom və mükafatlar, Rostro-
poviçlər nəslinin gerbi və tarixi verilmiş “Dvoryanski 
kalendar” kitabı var. 

Şeyla Heydərova bildirmişdir ki, cari ildə muzeyin 
ekspozisiyası Moskva və Sankt-Peterburq şəhərlərindən 
alınmış üç yüzdən çox yeni eksponatla zənginləşmişdir. 
Muzeyin fəaliyyət göstərdiyi iki ildə min beş yüz eksponat 
toplanmışdır. 

Qeyd etmək lazımdır ki, burada Ş.Heydərovanın 
rəhbərliyi ilə daima Leopold və Mstislav Rostropoviçin 
xatirəsi yad edilərək mütəmadi olaraq konsert və tədbirlər 
                                                      
1  Muzeyin ekspozisiyası zənginləşdi. AzərTac. “Azərbaycan” qəzeti, 12 
oktyabr 2000-ci il. 

keçirilir. 
... Mstislav Rostropoviç və Qalina Vişnevskaya 

dəfələrlə Leopold və Mstislav Rostropoviçlərin ev 
muzeyində olmuş, xoş təəssüratlarla muzeyin təşkilatçı-
lığına, o cümlədən Şeyla Heydərovaya minnətdarlıqlarını 
bildirmişlər. 

AzərTacın məlumatına görə Leopold və Mstislav 
Rostropoviçlərin ev muzeyində xalçaçı rəssam Tariyel 
Bəşirlinin əfsanəvi musiqiçi Mstislav Rostropoviçə 
ərmağan etdiyi süjetli-portret xalçanın təqdimat mərasimi 
olmuşdur. Nabatı ornamentlərdən istifadə olunmuş 
xalçada həmyerlimizin portreti Qobustan qayasının “yallı” 
rəqsi həkk olunmuş hissəsinə söykənmiş və “oxuyan 
ağac”ın şaxələri ilə əhatə olunmuş violonçel alətinin 
üzərində təsvir edilmişdir. Əsərin mərkəzinin yalnız Bakı 
xalçalarına məxsus xilə-buta ilə naxışlanması maestronun 
bakılı olmasına dəlalət edir. Mstislav Rostropoviç 
heyrətini belə ifadə etmişdir: “İnana bilmirəm ki, adi 
ilmələrin dili ilə bu qədər şey demək olar!” O, rəssama 
xüsusi minnətdarlığını bildirmişdir1. 

ÜNS yaradıcılıq səhnəsində dünya vətəndaşı, 
həmyerlimiz Mstislav Rostropoviç haqda yazılan “Böyük 
bakılı” kitabında məşhur violonçel ustadının həyat və 
yaradıcılıq yolu, xüsusilə də 1997-ci ildən sonrakı dövrdə 
vətənə səfərlərini əks etdirən faktlar və fotoşəkillər geniş 

                                                      
1  AzərTac. “Rostropoviçlərin ev muzeyində təqdimat”, “Azərbaycan 
rəssamı maestroya məhəbbətini xalça naxışlarının dili ilə bildirib”. “Xalq 
qəzeti”. 21.09.2004, s.7 

yer almış və bu monoqrafiyanın təqdimatı keçirilmişdir. 
Mərasimdə iştirak edənlər Heydər Əliyev fondunun 

prezidenti, UNESCO-nun və İSESKO-nun xoşməramlı 
səfiri, milli məclisin deputatı Mehriban xanım Əliyeva 
kitabı Azərbaycan incəsənəti üçün böyük töhfə kimi 
qiymətləndirmişdir. Bu kitabı birinci ledinin milli 
mədəniyyətimizə olan qayğısının ən bariz nümunəsi kimi 
dəyərləndirmək olar. 

Azərbaycan Mədəniyyət və Turizm Nazirliyinin 
sifarişi ilə 2003-cü ildə isə ifaçı, dirijor, ictimai xadim 
Mstislav Rostropoviç haqqında “Salnamə” kinostudiyasın-
da film çəkilmişdir. Filmin rejissoru Ziya Şıxlinski 
olmuşdur. Bu filmdə  maestronun həyatı, XX əsrin 60-cı 
illərinə kimi Bakıda keçirdiyi qastrol səfərlərindən, 
Ü.Hacıbəyli adına BMA-dan, ev muzeyindən, ömür 
yoldaşı Qalina Vişnevskaya ilə kadrlar çəkilmiş, həmçinin 
bir sıra məşhur opera müğənnilərinin də mahnıları 
səsləndirilmişdir. 

2004-cü ildə ADF-nın açılışı ilə əlaqədar olaraq 
Mstislav Rostropoviç vətənə gəlir. Burada onu Ulu 
öndərin davamçısı, prezidentimiz İlham Əliyev cənabları 
qarşılayır. Ulu öndərimiz Heydər Əliyevin vəfatından 
qüssələnən dahi musiqiçi demişdir: “Dostumun itkisi 
mənim üçün çox ağırdır. Əziz dostumla musiqi vasitəsi ilə 
vidalaşmaq istəyirəm. Ona görə də İ.S.Baxın “Saraban-
da”sını ifa etmək istəyirəm”1. 

                                                      
1  Manafona K. Fərhəng Hüseynovun instrumental yaradıcılığının bəzi 

Heydər Əliyev siyasətinin və idarəçilik prinsip-
lərinin şərəfli davamçısı Azərbaycan Respublikasının 
prezidenti İlham Əliyev haqqında Mstislav Rostropoviç 
demişdir: “Mən prezident İlham Əliyevin Azərbaycan 
xalqı tərəfindən sevildiyinin və ölkədə böyük nüfuz 
qazandığının şahidi oldum.” 

Deyilənlərə bariz nümunə olaraq Azərbaycan 
Respublikası regionlarının sosial-iqtisadi inkişafı Dövlət 
proqramını (2004-2008-ci illər) göstərə bilərik. Burada 
yazılıb: “Mədəniyyət sahəsində dövlət siyasətinin strateji 
məqsədləri ölkənin mədəni potensialının, sərvətlərinin və 
ənənələrinin qorunub saxlanmasından və inkişaf etdirilmə-
sindən, yaradıcılıq və təhsil sisteminin təkmilləşdirilmə-
sindən ibarət olacaq, mədəniyyətin dövlət büdcəsindən 
maliyyələşdirilməsi ardıcıl olaraq artırılacaq, onun maddi, 
texniki və informasiya strukturu inkişaf etdiriləcəkdir”1. 

Mədəniyyət və incəsənət sahəsi üzrə respublika-
mızın rəhbəri nəinki milli liderimiz Heydər Əliyevin 
yolunu və münasibətini qoruyub saxlamış, hətta dövlət 
proqramı çərçivəsində belə inkişaf etdirərək qanuniləş-
dirmişdir. 

Mstislav Rostropoviçin son gəlişi, onun təşəbbüsü 
ilə 2006-cı il tarixində görkəmli bəstəkar D.D.Şostako-
viçin 100 illik yubileyinə həsr olunmuş festivalın 

                                                                                                                
səciyyəvi xüsusiyyətləri. Bakalavr dərəcəsini almaq üçün diplom işi. Bakı 
– 2000. s. 51 
1  Qurbanov H. “Mədəniyyət” qəzeti, “Heydər Əliyev münasibəti uğurla 
davam etdirilir.” s.5 

keçirilməsi ilə bağlı idi. 
Mstislav Leopoldoviç Rusiya mətbuatına müsahibə 

verən zaman bildirmişdir: “Bu festival ona görə Bakıda 
keçirilir ki, Moskvada mənə heç kəs festivalın keçiril-
məsini təklif etməmişdir. Həm də, ona görə ki, mən 
Bakıda anadan olmuşam və burada mənə son dərəcə gözəl 
münasibət bəslənilir. Onlar məndən D.Şostakoviç festiva-
lının təşkil etməyimi xahiş etdilər. Ona görə ki, 
D.D.Şostakoviç Bakını çox sevirdi. O, dəfələrlə ora get-
mişdir. Bunlardan da vacib olaraq sizə bildirməliyəm ki, 
onun nümunəvi yetirmələri Q.Qarayev və C.Hacıyev 
bakılıdırlar. Mən də bir müddət, üç il Q.Qarayevlə yanaşı 
Şostakoviçin sinfində təhsil almışam. Bakıda  D.Şostako-
viçi sevirlər, unutmurlar, anırlar”1. 

Festival ərəfəsində paytaxtımızın möhtəşəm konsert 
salonunda M.Rostropoviçə həsr olunmuş D.Şostakoviçin 
violonçel və orkestr üçün 1 saylı konserti məşhur ifaçı 
tərəfindən heyrətamiz tərzdə ifa olundu. Məlumdur ki, 
əsər ilk dəfə Sankt-Peterburqda (o vaxtkı Leninqradda) 
1959-cu ildə Y.Mravinskinin rəhbərliyi və dirijorluğu ilə 
simfonik orkestr tərəfindən səsləndirilmişdir. Tanınmış 
dirijor bu konserti “tarixi hadisə” kimi qiymətləndirmişdir. 

1961-ci ildə “Pari press” qəzetində ifaçının 
əsrarəngiz, bənzərsiz ifası haqda yazılmışdır: “Onun 
virtuoz çalğısı qeyri-adiliyi, lirikası, ən yüksək insanilik 
səviyyəsi, səsləndirdiyi alət “məxmərliyi” ilə seçilir. 
                                                      
1 Гатсидова А.Ализаде Д. «Я – бакинец от корней волос до кончиков 
ногтей» Газета «Эхо», 23.02.2006 год, с.1  

Rostropoviç möcüzə yaratmışdır: o, musiqi naminə şıdırğı 
çalğını unutdura bildi.” 

Burada M.Rostropoviçin öz sözlərini də misal 
gətirmək yerinə düşər: “İfaçı incəsənətdə yenilik arayan, 
bəstəkar düşüncələrini yerindən oynadan və onun 
yaradıcılıq maraqlarını hər hansı bir alətin repertuarına 
yönəldən bir insandır. 

... Mənim iki ixtisasımdan hər birinin tamam başqa-
başqa psixoloji özülləri var. Və onlar heç də bir-birini 
tamamlamır. Violonçel mənim səsimdir və mən, 
müğənninin öz səsinə öyrəncəli olduğuna oxşar, violonçeli 
bədənimin ayrılmaz bölümü sayıram. Barmaqlarımın sinir 
ucları səs əldə edirlər, səsin yaranışında ortaqsız iştirak 
edirlər. Mən və violonçel – aramızda heç kim yoxdur. 
İkimizik. Amma dirijorluq zamanı mənimlə hər hansı 
aləm arasında ikinci insan durur. Canlı insan. 

Mən öz yaşantılarımı, duyduqlarımı və yozduqlarımı 
əlimdə olan bütün imkanlarla orkestrdəki ifaçıya çatdır-
mağa çalışıram. Onun – ifaçının mən istədiyim kimi 
musiqini duyması üçün əl texnikası və sifətimin ifadələ-
rindən tutmuş hipnozadək hər şeydən faydalanmağa 
çalışıram”1. 

Xalq qəzeti 28.03.2007-ci il tarixli sayında yazılır 
ki, əfsanəvi musiqiçinin dirijorluq fəaliyyəti haqqında 
prezident İlham Əliyev cənabları belə demişdir: “Dirijor 
kimi fəaliyyətiniz müasir musiqi sənətini özünəməxsus 
                                                      
1 İsgəndərov E. Mstislav Rostropoviçlə keçən unudulmaz günlər (I-hissə). 
Musiqi dünyası jurnalı № 1(2), 2000-ci il., s.43 

duyumunun təzahürüdür. Dünyanın ən tanınmış simfonik 
orkestrləri ilə çıxışlarınızla siz incəsənət xəzinəsinə 
dəyərli töhfələr bəxş etmisiniz. Mötəbər teatrlarda klassik 
və müasir musiqi incilərinin səhnə təcəssümü ilə bağlı 
layihələriniz də sizə böyük şöhrət qazandırmışdır”1. 

Əlbəttə ki, mədəni irsin qorunub  gələcək nəslə 
çatdırılmasında vətənə misilsiz məhəbbətin təzahürü 
olaraq M.Rostropoviçin təşəbbüsü ilə Bakıda keçirilən, 
mühüm əhəmiyyət kəsb edən D.Şostakoviç festivalı yalnız 
Azərbaycan incəsənətinin daha da yüksək səviyyəyə 
qalxmağı naminə xalqına etdiyi xidmətin bariz göstəricisi 
kimi dəyərləndirilir. 

Festival Dmitri Şostakoviçin dediyi fikirlərin ideyası 
əsasında həyata keçdi: “... Mən musiqini sevirəm. Mən 
özümü bütövlükdə musiqiyə həsr etmişəm və həsr 
edəcəyəm. Mənim üçün həyatımda tək bircə sevinc 
musiqidir. Bütün həyatım musiqidən ibarətdir.” 

Əfsanəvi musiqiçi, həmyerlimiz M.Rostropoviç 
2007-ci il aprelin 27-də Moskva şəhərində vəfat edir. 
Beləliklə, dünya vətəndaşı və azadlıq carçısı kimi tanınan 
kamil şəxsiyyət tarixlərin yaddaşına əbədi həkk olunur. 

Mart ayında M.Rostropoviçin Rusiyada 80 illik 
yubileyi ilə əlaqədar keçirilən tədbirlərdə möhtərəm 
prezidentimiz İlham Əliyev iştirak etmiş və dahi 
musiqiçiyə vətənin ən ali mükafatı sayılan “Heydər 
Əliyev” ordenini, Rusiya prezidenti Vladimir Putin isə 
                                                      
1 http://azertag.az/xeber/Zamanamızın_gorkamli_musiqichisi_va_ictimai_x
adimi_MSTISLAV_LEOPOLDOVICH_ROSTROPOVICHA-372511 

“Vətən qarşısında xidmətlərə görə” ordeni təqdim 
etmişdir1. 

Onun “Bakı” dövrünün IV mərhələsi 2007-ci ildən 
bu zamana qədər davam edən dövrdür. “Heydər Əliyev 
məni Azərbaycana qaytardı” sözlərini deyən dahi 
musiqiçinin vəfatından sonra qızı Olqa Rostropoviç 
atasının milli mədəni irsimizi zirvəyə qaldırmaq ideyasını 
yenidən həyata keçirməyi öhdəsinə götürdü: “Musiqini 
fədakarcasına sevən və özünü musiqiyə fəda edən atam, 
Bakının dünyanın musiqi mərkəzlərindən biri olmasını 
arzu edirdi. Tədricən onun arzusunun həyata keçəcəyinə 
mən əminəm.” 

Bakıdakı M.Rostropoviç fondunun prezidenti, eləcə 
də M.Rostropoviç adına birinci beynəlxalq festivalın 
prezidenti olan Olqa Mstislavovna atasının vətənə qarşı 
olan xeyirxah fikirlərinin bariz davamçısı olaraq irsən 
gələn ənənələrin yaşamağına zəmin yaratdı. 

Görkəmli musiqiçinin vəfatından sonra hər il 
mütəmadi olaraq respublikamızda M.Rostropoviç adına 
beynəlxalq festival keçirilir. 

Məşhur, dünya şöhrətli musiqiçinin adına beynəl-
xalq festival Heydər Əliyev fondunun prezidenti, 
YUNESKO-nun və İSESKO-nun xoşməramlı səfiri, Milli 
Məclisin deputatı Mehriban xanım Əliyevanın təşəbbüsü 
ilə hər il dekabr ayında Bakı şəhərində təntənəli surətdə 
keçirilir. 2006-cı ildə D.Şostakoviçin yüz illiyinə həsr 
                                                      
1 Hacızadə A.Mstislav Rostropoviç vəfat etmişdir. Azərbaycan qəzeti. 28 
aprel 2007-ci il. 

olunmuş festivalın təşəbbüskarı M.Rostropoviç bu yüksək 
ənənələrin bünövrəsini qoymuşdur. Dünyanın müxtəlif 
ölkələrindən gələn məşhur, tanınmış, virtuoz musiqiçilər – 
solist, ansambl, kamera və simfonik orkestr heyəti və 
görkəmli dirijorlar parlaq yüksək keyfiyyətli sənət 
nümunələri nümayiş etdirmişlər. Bu illər ərzində 
festivalda, məsələn, Flamand operasının simfonik orkestri, 
Paris kamera orkestri, London orkestri, Temirkanov 
orkestri, Svetlanov orkestri, İsrail orkestri və bir çox 
dünya şöhrətli orkestr kollektivi, Qalina Vişnevskayanın 
opera mərkəzi, Emsemble Orchestral de Paris və Laurens 
Foster, Jan iv Tibode, So Younq Yoon, Viktor Tretyakov, 
Zubin Meta, Enriko Dindo, Dmitri Yurovski, İqnat 
Soljenitsin, Rudolf Buxbinder, Antonio Parpano, Maksim 
Venqerov, Yuc Vonq kimi bir çox dünya şöhrətli musiqi-
çiləri və musiqi kollektivləri Azərbaycanda yüksək 
meyarlı çıxışlarını böyük ustadlıqla nümayiş etdirmişlər. 

Məhz belə festivallar sayəsində məşhur, tanınmış, 
görkəmli musiqiçiləri canlı olaraq dinləmək və onlardan 
“ustad” dərsləri almaq həm professional mütəxəssislərin, 
həm gənc kadrların, həm də şagird və tələbələrin sənətdə 
inkişaf edərək tərəqqisində və təkmilləşməsində mühüm 
rol oynayır. 

Olqa Rostropoviç müsahibəsində demişdir: “Bakıda 
festivalın keçirilməsi maestronun öz ideyası idi. Atam 
vəsiyyət etmişdi ki, ondan sonra belə bir festival 
doğulduğu şəhərdə - Bakıda keçirilsin. Bu baş verdi. Buna 
görə çox sevinirəm və hər il festivalın keçirilməsi ilə bağlı 

Bakıya həvəslə gəlirəm”1. 
Festivalın yüksək səviyyədə keçirilməsi və yaxından 

fəal iştirak etdiklərinə görə Olqa Mstislavovna Azər-
baycan Prezidenti cənab İlham Əliyevə və Heydər Əliyev 
fonduna rəhbərlik edən Azərbaycanın birinci xanımı 
Mehriban Əliyevaya atasının arzusunun həyata keçi-
rilməsində göstərdikləri böyük dəstək və köməyə görə 
xüsusi minnətdarlığını bildirmişdir. Azərbaycan Mədə-
niyyət və Turizm Nazirliyinə, musiqiçilərə və dinləyicilərə 
M.Rostropoviçə bəslədikləri sədaqət və sevgiyə görə 
təşəkkür etmişdir. 

Saysız-hesabsız mükafatlarla təltif olunmuş, 
məsələn, dünyanın ən məşhur 6 Akademiyasının üzvü, 
Fransanın Şərəf legionu, İngiltərənin “Böyük Britaniya 
cəngavəri”, Yaponiyanın “Doğan günəş” ordenləri və otuz 
səkkiz universitetin fəxri doktoru adına layiq görülən 
parlaq musiqiçi XX əsr violonçel ifaçılığı sənətinin ən 
yüksək zirvəsini təşkil edərək tarixə şərəflə daxil 
edilmişdir. 

Mstislav Rostropoviç zadəgan nəsil səcərəsinə 
mənsub olan nadir fitri istedada malik musiqiçi “dünya 
vətəndaşı” adlandırılaraq musiqi sənətinin ən yüksək 
nöqtəsində bərqərar olmuşdur. O, bir sıra ölkələrin 50-dən 
çox universitetlərinin fəxri doktoru adına, orden, 
medallarına, həmçinin onun adı Fransa incəsənət 
Akademiyasının “40 əbədiyaşar” fəxri üzvünün adı olan  
                                                      
1  Məhərrəmova T. “Onun həyatdan köçməsi inanclı insanlar üçün 
bayramdır”, “Kaspi” qəzeti 6 aprel 2012-ci il., s.11 

siyahıya  daxil olunmuşdur. 
M.Rostropoviç kimi şəxsiyyətlər dövlət xadimlərini 

sülhə çağırmış, dostluq, sədaqət hisslərini ülviləşdirərək 
əbədi dəyərlərin qoruyucusu mövqeyi ilə insanlara bariz 
nümunə olmuşdur. 

XX əsrin ən dahi violonçel ifaçılarından sayılan 
Mstislav Rostropoviç dirijor, ictimai xadim olmaqla 
yanaşı, insan hüquq və azadlıqlarının fəal müdafiəçisi, 
Birləşmiş Millətlər Təşkilatının QİÇS xəstəliyinə qarşı 
mübarizə proqramının xüsusi nümayəndəsi, Qlobas 
Vaksiyasiya və Mstislav Rostropoviç fondlarının rəhbəri 
kimi də fəaliyyət göstərmişdir. 

İctimai xadim mədəniyyət və siyasətdə sərbəst fikir 
və ideya azadlığının yorulmaz carçısı və müdafiəçisi kimi 
Vatikanda Yuneskonun səfiri olmaqla bir çox təhsil, tədris 
və mədəni layihələri dəstəkləyərək onların həyata keç-
məsinə imza atmışdır. M.Rostropoviç deyirdi: “Cəmiyyət 
və dövlətçiliyin yüksəlişində mədəniyyət və incəsənətin 
əhəmiyyətini bu gün də anlamayan insanlara mənim 
yazığım gəlir. Məgər iqtisadiyyatı lazımsız sayan 
tapılarmı? Xeyr! Lakin nədənsə heç kəs iqtisadiyyatla 
mədəniyyətin çox səviyyəli qarşılıqlı asılılığını anlamaq 
istəmir və anlamaq istəmir ki, onlardan birinə qarşı 
saymazyanalıq digərinin dəyərsizləşməsi ilə sonuclanır. 
Bu haqda nə qədər çox düşünürəmsə, bəşəriyyət tarixinin 
ilk növbədə mədəniyyət tarixi kimi yozumunun 

düzgünlüyü mənim üçün daha parlaq aşkarlanır”1. 
M.Rostropoviçin bütöv fəaliyyəti mövzu daxilində 

kitabda işi həcminə sığmadığı üçün onun əsasən 
Azərbaycanla bağlı həyat və yaradıcılığı, mədəni əlaqələri, 
dünya siyasətində vətənə xidmətləri və bir çox faktorların 
əhəmiyyəti və rolu açıqlanaraq şərh edilmişdir. 

Ulu öndərimiz Heydər Əliyev Azərbaycanla qırıl-
maz tellərlə bağlı olan həmyerlimiz Mstislav Rostropo-
viçin xidmətləri haqda demişdir: “...Mstislav Rostropoviç 
Azərbaycanın beynəlxalq mədəni əlaqələrinin möhkəm-
ləndirilməsində və musiqi sənətinin inkişafında böyük rol 
oynamışdır. Onun Ü.Hacıbəyov adına Azərbaycan Dövlət 
simfonik orkestri ilə gərgin işi, Ü.Hacıbəyli adına BMA-
da apardığı ustad dərsləri böyük əks-səda doğurmuş və 
mühüm əhəmiyyət kəsb etmişdir. Bütün bunlar Azərbay-
can musiqiçilərinin böyüməkdə olan nəsillərinin tərbiyə 
edilməsində keyfiyyətcə yeni səviyyəyə nail olmağa 
kömək edir”2. 

Belə bir nəticəyə gəlmək olur ki, violonçel incə-
sənəti tarixində və Azərbaycan milli violonçel məktəbinin 
yaranması və formalaşmasında L.Rostropoviçin, 
M.Rostropoviçin, V.Anşeleviçin, İ.Turiçin, S.Əliyevin, 
A.X.Neymanın, S.Kozolupovanın, T.Primenkonun və 
digərlərinin ifaçılıq fəaliyyətlərinin Azərbaycan milli 

                                                      
1 İsgəndərov E. Mstislav Rostropoviçlə keçən unudulmaz günlər (I-hissə). 
Musiqi dünyası jurnalı № 1(2), 2000-ci il., s.45 
2  Xəlilzadə F. “Dünya mədəniyyətinin şöhrət zirvəsində dayanan 
həmyerlimiz”. “Azərbaycan” qəzeti. 27.01.2004, s.10 

professional musiqisinə təsiri mühüm əhəmiyyət 
daşımışdır. Elə buna görədir ki, Azərbaycanda milli 
violonçel sənətinə ilk həvəs göstərən ifaçılar bu sənətin 
tarixi inkişafı üçün bir zəmin yaratmışlar. Təsadüfi deyil 
ki, M.Rostropoviçin tələbələri arasında A.Zeynallı kimi 
Azərbaycan professional bəstəkarlıq məktəbinin ilk 
nümayəndəsi olmuşdur. 

XX əsrin 20-30-cu illərindən başlayaraq Azərbay-
canda bu sənətin inkişaf etməsi öz əhəmiyyəti baxımından 
sonrakı nəsil milli violonçel ifaçılığına öz mühüm təsirini 
göstərmişdir. Xarici mütəxəssislərin Ü.Hacıbəyli tərəfin-
dən Azərbaycana dəvət edilməsi və burada onların 
fəaliyyət göstərmələri milli violonçel ifaçılarının fərdi 
ifaçılıq üslubunun və pedaqoji işinin yüksək peşəkar 
səviyyəyə çatdırılmasına səbəb olmuşdur. 

 
*** 

 
Bu dövrdə digər böyük bir musiqiçi və violonçel 

ifaçısı V.S.Anşeleviç Azərbaycan ifaçılıq sənətinin və 
kamera musiqisinin inkişafında mühüm işlər görmüş, 
pedaqoji fəaliyyəti ilə böyük bir “məktəb” ənənələri 
yaradan musiqiçilərdən olmuşdur1. 

Uşaqlıq illərini Tiflisdə yaşayan Vladimir Sezaroviç 
Anşeleviç 1912-ci ildə 4 noyabr tarixində Vladiqafqazda 
anadan olmuşdur. Anası Esfir Qriqoryevna təhsil almış, 
                                                      
1 Алиярова Н. Аншелевич В.Ц. - “Музыкант и учитель”, Баку 2012 
год, 153 с. 

fortepiano alətində gözəl çalmaq qabiliyyətinə malik olan, 
irsən ona gələn musiqi istedadını övladına aşılayan və 
sevdirən bir xanım olaraq oğlunun ilk müəllimi olmuşdur. 
Atası Sezar İosifoviç oğlunun fitri istedadını görüb onun 
musiqi savadına ciddi nəzarət edirdi. 

Təqribən səkkiz yaşından V.S.Anşeleviç Tiflis 
Konservatoriyasında professor K.A.Minyar-Beloruçevin 
violonçel ixtisası üzrə sinfində təhsil almışdır. (Qeyd 
etmək lazımdır ki, Minyar-Beloruçevin soyadı Jeltobryu-
xov idi. O, Moskva Dövlət Konservatoriyasında A.Qleni-
nin sinfində oxumuşdur ki, o da rus violonçel məktəbinin 
təməlini qoyanlardan biri olan K.Davıdovun yetirməsi 
olmuşdur). 

1929-cu il 23 noyabr tarixində Tiflis Dövlət 
Konservatoriyasında gənc virtuoz violoçel ifaçısı Vladimir 
Sezaroviçin solo konserti keçirilmişdir. Proqramda birinci 
bölmədə İ.S.Baxın üç saylı g-moll sonatası və R.Şumanın 
a-moll konserti, ikinci bölmədə isə violino repertuarının 
ən zəngin əsərləri violonçel işləmələri ilə parlaq tərzdə ifa 
olunmuşdur. 

Görkəmli violino ifaçısı, pedaqoq və metodist 
P.S.Stolyarski V.S.Anşeleviçin ifasında N.Paqaninini eşi-
dəndən sonra böyük təəssurat altında onun sənətini yüksək 
dəyərləndirmişdir. Qeyd etmək lazımdır ki, Pyotr 
Solomonoviç Stolyarski 1930-cu ildə Ukraynanın Odessa 
şəhərində ixtisaslaşdırılmış musiqi məktəbi təsis etmişdir. 
Burada o, David Oystrax, Yelizaveta Gilels, Boris Fişman, 
Natan Milşteyn, Mixayil Qoldşteyn, Samuil Furer kimi 

görkəmli violino ifaçıları və pedaqoqları yetişdirməklə bu 
sənətin tərəqqisinə təkan vermişdir. 

1933-cü ildə hər üç violonçel ifaçısı birinci 
ümumittifaq müsabiqədə çıxış edərək Somık birinci yerə 
(birinci yeri Knuşevitski ilə bölüb), Ferkelman ikinci yerə 
(Kozolupovla birgə), V.S.Anşeleviç isə diploma layiq 
görülmüşdür. 

Fenomenal mürəkkəb texnikaya və musiqi qabi-
liyyətinə malik olan Anşeleviçin fitri istedadını görən 
böyük musiqiçi dairəsi onun ifaçılıq üslubunu yüksək 
dəyərləndirmişdir. 

V.S.Anşeleviç uğurlu çıxışının nəticəsi olaraq 
Ukraynanın Xarkov şəhərində L.Bethoven adına dövlət 
fortepiano triosunda işləməyə dəvət alır.  

V.S.Anşeleviçi Xarkov şəhərindəki işi qane etmirdi. 
Ukraynadakı siyasi vəziyyət, milli tendensiyaların güclən-
dirmələri və s. cəhətlər bir çox mənəvi psixoloji sıxıntılı 
yaradırdı. 

1935-ci ildə mahir violonçel ifaçısı Leninqrada gedir 
və musiqiçi-ifaçıların ikinci ümumittifaq müsabiqəsində 
iştirak etməyə dəvət alır. Məşhur violinoçu David 
Oystrax, Yelizaveta Gilels, pianoçu Yakov Fliyer yarış-
mada V.S.Anşeleviçlə birgə çıxış etmişlər. Bu müsabiqədə 
V.S.Anşeleviç tərifnamə ilə qiymətləndirilmişdir.  

Məhz bu dövrdə V.S.Anşeleviç dahi Üzeyir bəyin 
təşəbbüsü ilə Azərbaycan Dövlət Konservatoriyasında 
müəllim vəzifəsində çalışmağa dəvət alır. 

V.S.Anşeleviçin Bakıya dəvət alması onun 

həyatında vacib dəyişikliklərə səbəb olur. O Üzeyir bəyin 
şəxsi dəvəti ilə həyat yoldaşı M.Şebzaeviçlə (Xarkov 
musiqi texnikumunun məzunu olub) birgə Bakıya köçür 
və ömrünün böyük hissəsini burada yaşayıb (1936-1992). 

Azərbaycan Dövlət Konservatoriyasında fəaliyyətə 
başlayan V.S.Anşeleviç eyni zamanda onillik musiqi 
məktəbində (indiki Bülbül adına musiqi məktəbi), 
Azərbaycan Dövlət simfonik orkestrində, Opera və Balet 
teatrının simfonik orkestrində çalışmışdır. Bütün bu işlərlə 
yanaşı o, konsert proqramı ilə də daima çıxış edirdi. 

Azərbaycan Respublikasının xalq artisti, professor, 
beynəlxalq müsabiqələr laureatı, Ü.Hacıbəyli adına BMA-
nın rektoru F.Ş.Bədəlbəylinin fikrincə: ”Azərbaycanda 
kamera musiqisinin inkişafında Anşeleviçin rolu çox 
böyükdür. V.S.Anşeleviç musiqiçi nəsli yetişdirən 
mütəxəssislərdən biri olub, ADK-ya dahi Üzeyir bəyin 
şəxsi dəvəti ilə işləməyə gəlmişdir. O, Azərbaycan ifaçılıq 
məktəbinin mənşəyinin yaranmasına təkan verən 
şəxsiyyətlərdəndir. V.S.Anşeleviç 1936-cı ildə Bakıya 
gəlmiş və İsrailə gedənə qədər əlli ildən çox Konser-
vatoriyada çalışmışdır. O, kamera ansamblı tədrisinin ilk 
pedaqoqlarından biri olub”1. 

V.S.Anşeleviç violonçel ixtisası üzrə və kamera 
ansamblı fənnindən dərs deyirdi. Məşhur musiqiçi 
pedaqoji fəaliyyəti zamanı Qərbi Avropa, Rus bəstəkarları 

                                                      
1  Аббасова Э., Данилов Д., Карагичева Л., Сафаралиева К. 
Азербайджанская Государственная Консерватория имени Узеира 
Гаджибекова. Баку Азернешр, 1972 г., с.159-160 

ilə yanaşı, Azərbaycan bəstəkarlarının da əsərlərini 
tələbələrə dərindən öyrədirdi. Məlumdur ki, V.S.Anşele-
viçin sinfini yüzdən çox məzun bitirib. 

Fədakar musiqiçi solo və kamera musiqisindən 
ibarət repertuarla həyat yoldaşı Musiya Şebşaeviçin onun 
royalda müşaiyəti ilə çıxışlar edirdi. 

Anşeleviçin ifa etdiyi bəzi bəstəkarlardan – Con 
Ekkls, Pietro Nardini, Cirolamo Freskobaldinin əsərləri 
Bakıda ilk dəfə səsləndirilərək təbliğ edilmiş və gənc 
mütəxəssislər üçün maarifləndirici rol oynamışdır. 

Bunlarla yanaşı V.S.Anşeleviç Azərbaycan Dövlət 
simfonik orkestrlə solist kimi dəfələrlə çıxış etmişdir. 
Onun  sonata musiqisi gecələrində M.Brenner, V.Kozlovla 
birgə ifaları dinləyici və musiqiçilərin yaddaşında silinməz 
izlər buraxmışdır. O, ansambl ifaları zamanı trioda-
M.Brenner və violinoçu S.Şakla, simli kvartetdə isə S.Şak, 
L.Rossomaxin və M.Reytixlə çıxış etmişdir. 

Görkəmli musiqiçi 1958-ci ildə gərgin əməyi və 
xidmətlərinə görə Azərbaycan Dövlət Konservatoriyasının 
“Dosent”i elmi adına layiq görülmüşdür. 

Məlumdur ki, Üzeyir bəyin təşəbbüsü ilə violonçel 
ixtisası üzrə mütəxəssis hazırlığında, kamera ansamblları 
ilə çıxışlarla yanaşı, eyni zamanda orkestrin tərkibində 
solist kimi fəaliyyət göstərən tanınmış musiqiçilərdən 
L.Rostropoviç, A.Şvarts, V.S.Anşeleviç, İ.Turiç və 
A.Neymanın bu sənətin inkişafındakı rolu mühüm 
olmuşdur. Biz əzmlə deyə bilərik ki, onların milli kadr 
hazırlığındakı rolu əvəzolunmazdır. 

1960-cı ildə ADK-da kamera ansamblı kafedrası 
yaranmışdır ki, bu kafedraya da tanınmış professional 
violonçel ifaçısı və pedaqoq İ.Turiç rəhbərlik etmişdir. 

1962-1976-cı illərdə isə həmin kafedranın müdiri 
V.S.Anşeleviç olduğu zaman kafedranın yaradıcılıq və 
təşkilatı özülü qoyulmuşdur. 

Görkəmli musiqiçi, Azərbaycan Respublikasının 
Xalq artisti Nazim Rzayevin rəhbərliyi və kamera 
orkestrinin müşayiəti ilə solist kimi daima maraqlı çıxışlar 
etmişdir. 

Klassik musiqinin və eyni zamanda ifaçılıq sənətinin 
təbliği və maariflənməsi yolunda əhəmiyyətli rol oynayan 
V.S.Anşeleviç 1972-ci ildə Azərbaycan Respublikasının 
“Əməkdar İncəsənət xadimi” fəxri adına layiq 
görülmüşdür. 

1984-cü ildə parlaq violonçel ifaçısı S.M.Kozolu-
povun 100 illiyinə həsr olunmuş Ümumittifaq elmi 
konfransda məruzə ilə çıxış etmiş, 1990-cı ildə isə 
R.Mustafayev adına İncəsənət muzeyində sənətkarın 
yubiley konserti keçirilmişdir. 

1992-ci ilin dekabr ayında V.S.Anşeleviç həyat 
yoldaşı ilə birgə İsrailə köçmüş və 1993-cü ildə isə orada 
vəfat etmişdir. 

Bütün bu deyilənlərə əsaslanıb belə bir nəticəyə 
gəlmək olar: 

V.S.Anşeleviçin yaradıcılıq diapazonu çox şaxəli 
olmuşdur. İlk növbədə violonçel alətinin virtuoz ifaçısı 
kimi tanınan musiqiçi həm konsertlərdə solist, kamera 

ansamblı (duet, trio, simli kvartet), həm də, orkestr 
tərkibində fəaliyyət göstərməklə yüksək ifaçılıq 
mədəniyyətini və geniş yaradıcılıq imkanlarını parlaq 
şəkildə göstərmişdir. 

 V.S.Anşeleviç musiqi sənəti haqqında müxtəlif 
məruzələrlə çıxış etmiş, Azərbaycan bəstəkarlarının 
violonçel üçün yazılmış əsərlərin ilk ifaçılarından biri 
kimi gənclərin maariflənməsində mühüm rol oynamışdır. 

Bir pedaqoq kimi V.S.Anşeleviç violonçel ifaçılığı 
sənətinin və kamera musiqisinin inkişafında əhəmiyyətli 
rol oynamışdır. 

Məşhur musiqiçilər ailəsinin nümayəndəsi olan 
tanınmış ifaçı və pedaqoq Azər Abdullayev demişdir: 
“Professor V.S.Anşeleviç dəyərli, çox gözəl pedaqoq kimi 
Azərbaycan violonçel məktəbinin özülünü qoyanlardan 
biri olmuşdur”. 

 
*** 

 
Azərbaycanda yaşayıb-yaradan, ifaçılıq, pedaqoji, 

metodiki və nəzəri fəaliyyəti ilə milli klassik musiqi 
mədəniyyətimizin tərəqqisində mühüm işlər görmüş digər 
bir violonçel ifaçısı Abram Neymanın rolu böyük 
olmuşdur. 

A.Neyman 1927-ci ildə Bakı şəhərində anadan 
olmuşdur.  

İstedadlı musiqiçi A.Neyman  1944-cü ildə ADK-
ya, V.S.Anşeleviçin sinfinə qəbul olur və ali təhsil ocağını 

1949-cu ildə uğurla tamamlayır. Üzeyir bəydən sonra 
konservatoriyanın rəhbəri olan görkəmli bəstəkar Q.Qara-
yevin və dövlət komissiyasının sədri A.Qoldenveyzerin 
imzası ilə yüksək kvalifikasiyalı pedaqoq-ifaçı kimi 
diploma layiq görülür. 

Tələbəlik illərinə qədər istedadlı musiqiçi 
A.Neyman 1945-ci ildən-1982-ci ilə qədər orta ixtisas 
musiqi məktəbində violonçel sinfində dərs deyir. Onun 
keçmiş şagirdi Veta Nadirova bu illəri xatırlayaraq yazır: 
“Bizim məktəbdə violonçel sinfi üzrə Abram Neyman və 
Vladimir Sezaroviç Anşeleviçdən, violino ixtisası üzrə 
Semyon Leonteviç Bretanitski və Aleksandr Naumoviç 
Amitondan, fortepiano üzrə isə Mayor Rafailoviç Brenner 
və Georgi Georgiyeviç Şaroyevdən təhsil almaq prestij və 
şərəfli sayılırdı”1. 

Böyük təcrübə və savada malik olan A.Neyman 
1946-1964-cü illər ərzində dünya şöhrətli maestro 
Niyazinin rəhbərliyi ilə Azərbaycan Dövlət simfonik 
orkestrinin tərkibində işləmişdir. O, bu orkestrlə bir çox 
yerli və xarici tanınmış görkəmli dirijor və solist-ifaçılarla 
çıxış etmişdir. Məsələn, dirijorlardan T.Niyazi, L.Ginz-
burq, O.Qrüner-Hegge, N.Raxlin, F.Qlier, Q.Çerkasov, 
pianoçulardan S.Rixter E.Gilels, violinoçulardan 
D.Oystrax, L.Koqan, A.Əliyev, violonçel çalanlardan 
M.Rostropoviç, D.Şafran, L.Parnas, E.Bentsson və 

                                                      
1  Кулиев Т. “Азербайджанская камерно-инструментальная и 
концертная музыка для смычковых инструментов”, Азербайджанское 
Государственное издательство, Баку. Азернешр, 1971 год. с. 4. 

başqaları buna bariz nümunədir. Belə beynəlxalq dərəcəli 
musiqiçilərlə iş birliyindən bəhrələnən Neymanın dünya-
görüşü, intellektual səviyyəsi və savadı daha da püxtə-
ləşirdi. 

Niyazinin rəhbərlik etdiyi dövlət simfonik orkestri 
tez-tez Azərbaycanın rayonlarında, Orta Asiyada, 
Rusiyanın şəhərlərində, Pribaltikada qastrol səfərlərində 
çıxış etmişlər. Orkestr tərkibinə daxil olan bir çox 
musiqiçilər1959-cu ildə Moskva şəhərində keçirilən 
Azərbaycan incəsənəti dekadasında iştirak etmişlər. 

Aparılan tədqiqat işləri nəticəsində bəlli olmuşdur 
ki, 1964-cü ildən ADK-da çalışan A.Neymanın kamera 
ansamblı sinfi üzrə iki yüzə yaxın məzunu olmuş və 
onların böyük əksəriyyəti nümunəvi qiymətlərlə tədris 
ocağını bitirmişlər. 

Yüksək ensiklopedik biliyə malik olan musiqiçi elmi 
araşdırmalarla da məşğul olurdu. L.Bethovenin sonata-
larını (əsər 5 və əsər 69), E.Nəzirovanın violonçel 
sonatasını, F.İbrahimovun violino və fortepiano üçün 
sonatinasını tədris metodiki iş kimi təhlil etmiş, İ.Haydnın, 
V.A.Mosartın, K.M.Veberin, A.Dvorjakın, Alfred Şnitke-
nin sonatalarını yenidən işləmişdir. O, eyni zamanda bir 
çox monoqrafiyaların elmi redaktoru olmuşdur. 1965-
1970-ci illər ərzində böyük təşkilatçılıq və yaradıcılıq 
qabiliyyətinə malik olan A.Neyman ADK-da tarixi-
nəzəriyyə və vokal fakültələrinin dekanı vəzifəsində 
çalışmışdır. Onun zəngin biliyi və təşkilatçılığı sayəsində 
bu kafedraların işində böyük bir inkişaf diqqəti cəlb 

etmişdir. 
Niyazinin təşəbbüsü ilə A.Neyman hətta illər boyu 

simfonik, kamera orkestrlərin və başqa kollektivlərin 
konsertlərində mühazirəçi-musiqişünas kimi çıxış etmiş-
dir. Bu illər ərzində o, ali və orta tədris müəssisələrində 
işlədiyi zaman dəfələrlə tərifnamələrlə, fəxri fərmanlarla, 
təşəkkürnamələrlə qiymətləndirilmişdir. 

A.Neymanın iş qabiliyyətinin peşəkarlığı barədə 
görkəmli Azərbaycan bəstəkarları Respublikanın Xalq 
artisti Q.Qarayev, dirijor və bəstəkar T.Niyazi, professor 
C.Hacıyev, Ü.Hacıbəyli adına BMA-nın rektoru professor 
Fərhad Bədəlbəyli yüksək rəylər vermişlər. Peşəkar 
musiqiçi solo ifalarla yanaşı kamera ansamblı tərkibində 
də konsert proqramı ilə çıxış etmişdir. Onun fikrincə: 
“Kamera musiqisini ifa etmək böyük xoşbəxtlikdir. 
Sonata, trio, simli kvartetlər çalmaq gözəl arzudur”. 

Azərbaycan klassik musiqisinin təkamül prosesinin 
inkişafında mühüm rol oynamış görkəmli bəstəkar, 
Respublikanın Xalq artisti, bəstəkar, professor Q.Qaraye-
vin yazdığı rəydə deyilir: “A.Neyman illər boyu 
Ü.Hacıbəyov adına ADK-nın kamera-ansamblı sinfində 
aktiv və yüksək peşəkarlıqla dərs deyən müəllimlərdən 
biridir. Əla violonçel ifaçısı, qüsursuz zövqə malik olan, 
öz sinfində yüksək səviyyəli ifaçılıq ustadlığına zəmin 
yaradan musiqiçidir. Tələbələrlə iş prosesində onun 
pedaqoji nəaliyyətləri əsərin xırdalıqlarının mükəmməllik-
8lə işlənilməsi və onların tam, bütöv ideyaya tabe olması 
və yüksək professionalizmi ilə fərqlənir. Onun elmi-

metodiki işləri kamera musiqisinin dərin və dəqiq təhlili 
vəhdət təşkil edərək mühüm əhəmiyyət kəsb edir. 

Pedaqoji fəaliyyətlə yanaşı A.Neyman M.Maqoma-
yev adına ADF-da Ü.Hacıbəyov adına Dövlət simfonik 
orkestrinin konsertlərində mühazirəçi qismində çıxış 
etmişdir”1. 

Respublikanın Xalq artisti, SSRİ Dövlət mükafatı 
laureatı Niyazi isə böyük musiqiçi haqda belə fikirlər 
söyləmişdir: “A.Neyman kamil, zəngin, ensiklopedik 
biliyə malik olan, yaradıcılıq fəaliyyətində aktivlik və 
məhsuldarlıq meyarları ilə səciyyələnən musiqiçidir. 

Mənim onunla sıx iş birliyi olduğuma rəğmən deyə 
bilərəm ki, A.Neyman hərtərəfli yaradıcılıq potensialına-
ifaçılıq, pedaqoji, musiqili-maarifpərvər fəaliyyətə malik-
dir”2. 

Ü.Hacıbəyli adına BMA-nın professor heyəti 
A.Rzayev, T.Bakıxanov, B.Məmmədzadə, S.Əliyev, 
V.Adıgözəlov, P.İ.Çaykovski adına MDK-nın professoru 
A.Zibsev və N.Milşteyn Abram Neymanın yaradıcılığına 
yüksək rəylər vermişlər. 

Onun yetirmələri Zaqafqaziya və Orta Asiyada 
keçirilən bir çox müsabiqələrin laureatı adına layiq 
görülmüşlər. Bəziləri isə hal-hazırda konservatoriyada, 

                                                      
1 Нейман A.X. “Биографический очерк о Неймане Абраме Ханановиче 
профессоре Бакинской музыкальной Академии имени Узеира 
Гаджибекова”, Издательство "Араз", Баку 2000 год, с. 26. 
2 Нейман A.X. “Биографический очерк о Неймане Абраме Ханановиче 
профессоре Бакинской музыкальной Академии имени Узеира 
Гаджибекова”, Издательство "Араз", Баку 2000 год, с. 26. 

musiqi kollecində, musiqi məktəblərində, Bakının bir çox 
orkestrlərində, keçmiş Sovet İttifaqının şəhərlərində, 
ABŞ-da, Avstraliyada, İsraildə, Kanadada və Almaniyada 
müvəffəqiyyətlə fəaliyyət göstərirlər. 

A.X.Neyman Azərbaycan, rus, ingilis, alman və idiş 
(yəhudi) dillərinin bilicisi olduğu üçün əcnəbi 
mütəxəssislərlə asanlıqla ünsiyyət yarada bilirdi. 

Yüksək mədəniyyət, bədii-estetik zövq, sədaqət, 
intellektuallıq, dərin zəka A.Neyman yaradıcılığının əsas 
xüsusiyyətlərindən biridir. 

1982-ci ildə A.X.Neyman dosent adına, 1993-cü ildə 
isə professor vəzifəsinə layiq görülmüşdür. 

Məhsuldar, çalışqan musiqiçi eyni zamanda 
ədəbiyyat, məntiq, fəlsəfə, rəssamlıq, memarlıq, hüquq 
elmlərinin dərin bilicisi idi. Onun şəxsi zəngin kitabxana-
sında rus, azərbaycan, ingilis, alman və yəhudi dillərində 
incəsənətə aid monoqrafiyalar, müxtəlif elmlərə, o 
cümlədən dinə aid kitablar, lüğət və sorğu kitabçaları 
mövcud idi. Kitabxanada külli miqdarda fonoteka, 
afişalar, qəzetlər, metodik tövsiyələr, jurnallar, bədii, 
musiqi və not ədəbiyyatları var idi ki, bütün bu külliyyat 
zəngin materiallar kimi müxtəlif səpkidə yazılan tədqiqat 
işlərində səmərəli istifadə edilə bilərdi. 

Bununla yanaşı A.X.Neyman şairlik qabiliyyətinə də 
malik olmuşdur. Onun fəaliyyəti dövründə bir neçə şerləri 
və rübailəri “Azərbaycan ədəbiyyatı” jurnalında nəşr 
edilmişdir. Ümumiyyətlə, o, həm də şərq poeziyasının 
vurğunu idi. 

2000-ci ildə A.X.Neyman öz arzusu ilə İsraildən 
qayıdaraq Bakı şəhərinə dönür və burada vəfat edir. Onun 
vəfatından sonra zəngin kitabxanasından bir qismi 
Ü.Hacıbəyli adına BMA-ya, muzeylərə və bir çox 
incəsənət xadimlərinə verilmişdir. 

Görkəmli ifaçı, ansamblçı, təşkilatçı, maarifçi, 
metodist, mühazirəçi-musiqişünas və pedaqoq A.Neyman 
milli violonçel ifaçılığı sənətində göstərdiyi şərəfli 
xidmətlərə görə Azərbaycan musiqi incəsənəti tarixində ən 
fəxri yerlərdən birini tutur. 

AZƏRBAYCAN MUSİQİ MƏDƏNİYYƏTİNDƏ 
VİOLONÇEL ALƏTİNİN TƏTBİQİ VƏ ONUN 

İNKİŞAF YOLLARI 
 

Milli violonçel  ifaçılıq məktəbinə professor Sabir 
Əliyev tərəfindən təməli qoyulan töhfə 

 
Məlumdur ki, XX əsr incəsənət tarixinin parlaq 

səhifələri tarixçi kulturoloqlar tərəfindən violonçel ifaçı-
lığı yaranandan bu günə kimi - dünya musiqi salna-
məsində layiqli yeri tutmuş şəxsiyyətlər özlərindən əvvəl 
yaranan faydalı ənənələri qoruyub saxlamaqla yanaşı 
violonçel məktəbinin genişlənməsi və uğurla addımlaması 
zəminində əvəzolunmaz xidmətlər görmüşlər. 

Xüsusilə də təkrarolunmaz istedadlı, görkəmli musi-
qiçi, milli violonçel ifaçılıq incəsənətinin banisi, ictimai 
xadim, metodist, ansambl ifaçısı, pedaqoq Sabir Əliyevin 
yaradıcılıq nəaliyyətləri deyilənlərə bariz misaldır. Bu 
tədqiqatda kamil şəxsiyyətin “məktəb” ənənələrinin 
bənzərsizliyi, qoyduğu sənətin əsası və bütünlükdə qeyri-
adi olaraq əhəmiyyəti və rolu nəzər-diqqətdən qaçmamış 
və tədqiqat obyektinə çevrilmişdir. 

Şərq və Qərb musiqi mədəniyyətinin birgə vəhdə-
tindən doğan musiqinin melodik dilinin ifadəliliyi, milli 
manerasının orijinal olması zəminində metodiki iş kimi 
yazılan dərs vəsaitləri, müasir ifaçılıq texnologiyasına 
dərindən yiyələnməsi kimi xüsusiyyətlərin cəmlənməsi 
S.Əliyevin pedaqoji fəaliyyətinin ən dəyərli tədris 

vasitəsinin səciyyəsidir. 
XX əsrin II yarısında,  

xüsusən 60-80-ci illərində Azər-
baycan incəsənətində dirçəliş dövrü 
özünü büruzə verirdi. Musiqidə 
janr müxtəlifliyi, müxtəlif zövq-
lərin formalaşması, bəstəkarların 
üslub rəngarəngliyi, yaradıcılıq 
aləmində fikir azadlığı və digər 
cəhətlər aydın şəkildə göstərirdi.  

Sabir Əliyevin də yaradıcılığı, ifaçılığı və pedaqoji 
fəaliyyəti belə bir dövrə təsadüf etmişdir. S.Əliyev - 
Azərbaycan musiqi mədəniyyətinin dünya musiqi mədə-
niyyəti səviyyəsinə qalxmasında, həmçinin yeni ifaçılıq 
üslubları axtarışlarında böyük uğurlar əldə etmişdir. O, 
yaratdığı violonçel məktəbinin ifaçılıq dəsti-xətti ilə 
seçilərək  öz gənc tələbələrini də bu yolla addımlamağa 
çağırırdı. Bu baxımdan S.Əliyevin ifaçılıq məktəbinin və 
bu məktəbin davamçılarının milli violonçel incəsənətinin 
inkişafındakı rolunu tədqiq etməyə labüd hesab edirik. 

“XX əsrin 50-ci illərin əvvəllərində kafedranın 
tərkibinə yeni qüvvə ilə Azərbaycan Dövlət Konservatori-
yasının yetirmələri daxil olmuşdur. Professor, Azərbaycan 
Respublikasının Əməkdar artisti S.Əliyev sərbəst 
yaradıcılıq yolunu məhz buradan başlamış və onun ixtisas 
sinfini yüksək professional səviyyəli ifaçılar bitirmişdir. 
Onların bəziləri tanınmış, parlaq musiqiçilərdir. Bunlardan 
Y.Abdullayev – violonçel ifaçılarının III Ümumittifaq 

müsabiqəsinin laureatı adına layiq görülüb. Rasim 
Abdullayev – gənc musiqiçi-ifaçıların II Zaqafqaziya 
müsabiqəsinin laureatı, A.Məmmədov, E.İsgəndərov - 
gənc musiqiçi-ifaçıların III Zaqafqaziya müsabiqəsinin 
laureatları, M.Drobinski – Münhendə keçirilən beynəlxalq 
müsabiqə laureatı və eyni zamanda “Gənclik” SSRİ 
Dövlət fortepiano ilə triosunun üzvü olmuşdur. 

S.Əliyev dəfələrlə Azərbaycan bəstəkarlarının 
violonçel əsərlərini redaktə etmişdir, eyni zamanda bu alət 
üçün yazılan etüdlərin müəllifi olmuşdur. Onun violonçel 
üçün tərtib etdiyi məcmuəsi milli ladların, xalq mahnı və 
rəqslərinin işləmələri əsasında violonçel və fortepiano 
üçün yazılmışdır. 

Tədqiqatçı S.Xəlilovanın fikirlərinə əsaslanaraq 
qeyd etmək olar ki: “Əliyeva Elmira ADF-nın nəzdində 
ADT-nın solisti kimi (1950-1953-cü illər) violinoçu Tofiq 
Bakıxanov və violonçelist Sabir Əliyev ilə çalışırdı. 

1950-53-cü illərdə onların hər ikisi Tofiq Bakı-
xanovla birlikdə ADF-nın ilk fortepiano ilə triosunun 
solistləri arasına daxil oldular”...1 

Böyük populyarlığı ADF-nın nəzdində ADT, “ - 
yeni tərkiblə, - “Azad Əliyev (violino), Sabir Əliyev 
(violonçel) və Elmira Əliyeva (fortepiano) olmaqla 
qazanıb. Onların 1950-1953-cü illər ərzində uğurlu 
konsert fəaliyyəti Azərbaycan musiqi ifaçılıq incəsə-

                                                      
1 Xəlilova S. Azərbaycan ifaçılıq sənətində pianoçu Elmira Əliyevanın rolu. 
Dərs vəsaiti, Bakı, Mütərcim, 2016, s.22 

nətinin tarixində parlaq dövr olmuşdur. Konsertlərdə ifa 
olunan proqram Qərbi Avropa, rus klassikasının və eləcə 
də, Azərbaycan bəstəkarlarının əsərlərindən ibarət idi”1. 

Bunlarla yanaşı ustad sənətkar həm də ictimai xadim 
olmuşdur. O, həm də Azərbaycan SSRİ Mədəniyyət 
Nazirliyinin nəzdində musiqi təhsili tədris-metodiki 
kabinetin simli alətlər bölməsinin sədri vəzifəsində 
çalışaraq respublikanın musiqi məktəbləri və texnikumun-
da fəaliyyət göstərən müəllimlərin pedaqoji təcrübəsinin 
düzgün istiqamətlənməsinə də xidmət etmişdir.  

1960-1980-ci illərdə Azərbaycan ifaçılıq məktəbinin 
inkişafında Zaqafqaziya müsabiqələrinin əvəzolunmaz 
əhəmiyyəti olmuşdur. Bu müsabiqələr gənc ifaçılar üçün 
böyük stimul kimi onların daima öz professional 
səviyyələrini inkişaf etdirərək yeni zirvələri fəth etməyə 
zəmin yaratmışdır. Məhz bu müsabiqələrin laureatları və 
iştirakçıları bu gün respublikamızda və ondan uzaqlarda, 
xaricdə fəaliyyət göstərən musiqiçilərdir. 

Zaqafqaziya müsabiqələrində professor S.Əliyevin 
yaratdığı violonçel sinfinin nümayəndələri daima yüksək 
nəailiyyətlər nümayiş etdirmişdir. Azərbaycan Respubli-
kasının Xalq artistləri R.Abdullayev, E.İsgəndərov, 
Əməkdar artist Y.Abdullayev, A.Babayev, S.Qayıbov, 
A.Məmmədov kimi musiqiçi-ifaçıların bu müsabiqələrin 
laureatı adını qazanması deyilənlərə bariz sübutu-dəlildir”. 

                                                      
1 Xəlilova S. Azərbaycan ifaçılıq sənətində pianoçu Elmira Əliyevanın rolu. 
Dərs vəsaiti, Bakı, Mütərcim, 2016, s.22 

Simli kvartet haqda verilən məlumatlarda belə qeyd 
olunur. “Bu simli kvartet  1954-cü ildən M.Maqomayev 
adına ADF-nın tərkibinə keçərək ADSK statusunu alır. 
Simli kvartet həm də Zaqafqaziya, Orta Asiya, Pribaltika 

və Rusiyanın bir çox 
şəhərlərində, həmçinin 
bir çox xarici ölkələrdə 
qastrol səfərlərində 
olub.  

Məlumdur ki, 
peşəkar ifaçılıqla peda-
qoji fəaliyyət çox za-

man çətin uzlaşır. Musiqiçi parlaq ifaçı ola bilir, lakin bir 
müəllim kimi özünü göstərə bilmir. Söhbət iki müxtəlif 
peşədən gedir və nadir hallarda bu iki peşə üzvi surətdə 
birləşir. Sabir müəllim bunu nəinki bacarırdı, o, öz işinə 
fədakarlıqla yanaşırdı, musiqinin sirrlərini tələbələrinə 
aşılamağa çalışırdı. 

Beləliklə, milli violonçel ifaçılıq məktəbinin 
görkəmli nümayəndəsi olan Sabir Əliyev böyük fitri 
istedada malik idi. Keçən əsrin 50-ci illərin əvvəllərində 
musiqimizə daxil olan S.Əliyev ömrünün sonuna qədər 
çox parlaq yaradıcılıq fəaliyyətini nümayiş etdirmişdir. 
Onu demək lazımdır ki, uzun müddət Azərbaycanda 
violonçel üçün yazılan bütün əsərlərin ifaçısı S.Əliyev 
olmuşdur. Musiqiçinin ifaçılıq sənətini qiymətləndirməklə 
yanaşı, biz eyni zamanda onun müəllimlik fəaliyyətini də 
vurğulamaq istərdik. 

Azərbaycan klassik ifaçılıq mədəniyyətinin inkişaf 
edərək zənginləşməsində S.Əliyev “məktəb” ənənələrinin 
davamçısı Əməkdar artist, professor Yuri Abdullayevin 
rolu böyük olmuşdur. Yüksək peşəkar səviyyəyə malik 
olan parlaq musiqiçi və pedaqoq 1952-1963-cü illər 
ərzində Bülbül adına orta ixtisas musiqi məktəbində, 
violonçel ixtisası üzrə S.Əliyevin sinfində təhsil almışdır 
və həmin il (1963) məktəbi bitirib Ü.Hacıbəyov adına 
ADK-ya (indiki Ü.Hacıbəyli adına BMA-ya) daxil 
olmuşdur. (Tələbəlik illərində də violonçel ixtisası üzrə 
ustadı S.Əliyevin sinfində oxumuşdur.)  

Məharətli ifaçılıq xüsusiyyətlərinə malik olan Yuri 
Abdullayev daima solist və ansambl ifaçısı kimi 
konsertlərdə fəal iştirak etməklə bərabər 1965-ci ildə 
Azərbaycan Radio və Televiziyasının kamera orkestrinin 
solisti vəzifəsinə təyin edilmişdir. 1968-ci ildə Y.Abdulla-
yev musiqi ifaçılarının “Zaqafqaziya” müsabiqəsində I 
dərəcəli diploma və laureat adına layiq görülmüş və həmin 
ildə ADK-da violonçel ixtisası üzrə müəllim vəzifəsində 
çalışmışdır. Onun rəqibləri çox güclü, tanınmış, professio-
nal hazırlıqlı musiqiçilər olmasına baxmayaraq o, Bakıda 
keçirilən violonçel ifaçılarının “Ümumittifaq” müsabiqə-
sində yüksək səviyyədəki çıxışına görə III dərəcəli 
diploma və laureat adına layiq görülmüşdür. Parlaq 
ifaçılıq qabiliyyətinə malik olan Y.Abdullayev 1970-ci 
ildə Azərbaycan Radio və Televiziyasında fortepiano 
triosunun yaranmasının təşəbbüskarlarından biri olub və 
həmin il P.İ,Çaykovski adına MDK-da “assistent-

stajorluq” üzrə müvəffəqiyyətlə imtahan verib dünya 
şöhrətli musiqiçi, professor M.L.Rostropoviçin sinfinə 
qəbul edilmişdir. 

Azərbaycan Dövlət fortepiano triosu haqda 
yazılmışdır: “...1967-cı ildə S.Qəniyev (violino), Y.Abdul-
layev (violonçel), G.Sadıqova (fortepiano) tərkibli trio 
yaranmışdır. 1971-ci il yanvar ayının 15-də ADF-da bu 
kollektivin ilk konserti oldu. Trio İ.Haydnın, V.Motsartın, 
D.Şostakoviçin əsərlərini müvəffəqiyyətlə ifa etdi. 
Trionun ifası yeni kollektivin böyük yaradıcılıq 
imkanlarının olmasından xəbər verirdi. O, Azərbaycan 
bəstəkarlarının bir çox əsərlərini ilk dəfə ifa edərək 
özünəməxsus tərzdə şərh etmişdir”1. 

1973-cü ildən peşəkar mütəxəssis konservatoriyanın 
kamera ansamblı kafedrasında müəllim vəzifəsində 
çalışmış, həm də simli alətlər kafedrasında violonçel 
incəsənəti və metodikası üzrə dərslər aparmışdır. Bu 
dövrdə Yuri Abdullayevin yaradıcılığına dair müxtəlif 
müsbət rəy və fikirlər yazılmışdır. 

... Simli alətər kafedrasına gənc, istedadlı musiqiçi 
Y.Abdullayev daxil olub. S.Əliyevin yetirməsi onun 
sinfində assistent kimi çalışır. Bununla yanaşı 1970-ci 
ildən o, ilkin olaraq Bakı konservatoriyasında violonçelin 
ifaçılıq metodikası, violonçel incəsənətinin tarixi və 

                                                      
1 Əhədzadə M. Xalq artisti Azad Əliyevin ifaçılıq sənətinin xüsusiyyətləri. 
Sənətşünaslıq üzrə fəlsəfə doktoru elmi dərəcəsi almaq üçün dissertasiya 
işi. Bakı-2011, s.18 

nəzəriyyəsi haqda tələbələrə mühazirələr oxuyurdu”1. 
“Y.Abdullayev və onun yetirmələri Bakı şəhər və 

rayon musiqi məktəblərində keçirilən konsertlərdə tez-tez 
çıxış edərdi. Y.Abdullayev solist, ümumittifaq müsabi-
qənin laureatı olaraq fortepiano ilə trio və simli kvartetdə 
uğurlu çıxışları ilə respublikamızın musiqi mədəniyyətin-
də əhəmiyyətli yer tutmuşdur.. 1981-ci ildə Y.Abdullayev 
Tbilisi Konservatoriyasında təkmilləşmə kvalifikasiya 
kursunu keçmişdir”2. 

İstedadlı gənc mütəxəssis Moskvada təhsilini 
tamamladıqdan sonra metodiki işə başlayaraq Tofiq 
Bakıxanovun violonçel və f-no üçün II sonatasını yenidən 
işləyir. Parlaq ifaçılıq xüsusiyyətlərinə malik olan 
Y.Abdullayev daima möhtəşəm konsert proqramları ilə 
çıxış edərək gənc nəslə bariz nümunə olmuş, fəaliyyəti ilə 
sənətini təbliğ edərək onun inkişafına zəmin yaratmışdır. 

1967-ci ildən o, Azərbaycan Dövlət Kamera 
orkestrində, Televiziya və Radiosunun nəzdində forte-
piano ilə triosunda və ADSK-da işləmişdir. Pedaqoji 
fəaliyyətə isə bir il əvvəl Bülbül adına orta ixtisas musiqi 
məktəbində başlamışdır, sonra Şəki şəhəri musiqi 
texnikumunda, Ü.Hacıbəyli adına BMA-da və onun 
nəzdində məktəb-studiyada ixtisas (violonçel), kamera 
ansamblı, simli kvartet və s. fənnlərdən dərs demişdir. 
                                                      
1  Аббасова Э., Данилов Д., Карагичева Л., Сафаралиева К. 
Азербайджанская Государственная Консерватория имени Узеира 
Гаджибекова. Баку Азернешр, 1972 г. с. 159-160 
2  Abdullayev Yurinin şəxsi arxivi. ADK-nın 2 saylı kamera ansamblı  
kafedrasının hesabatı. 

1992-1996-cı illərdə isə Türkiyənin Eskişeher 
konservatoriyasında dərs deyərək peşəkar violonçel mək-
təbi yaratmış, onun təşəbbüsü və rəhbərliyi ilə violonçel 
ifaçılarından ibarət ansambl uğurla fəaliyyət göstərmişdir. 
Solist kimi isə Türkiyənin mərkəzi Televiziyası ilə 
L.Bokkerininin konsertini çox böyük müvəffəqiyyətlə ifa 
etmişdir. 

Bakıya qayıdandan sonra Y.Abdullayev Azərbay-
canın coşğulu, musiqili-konsertli həyatında var - qüvvəsi 
ilə çalışmışdır. İki il yarım Ü.Hacıbəyov adına 
Azərbaycan Dövlət Simfonik orkestrində aktiv olaraq 
işləmiş və kollektivin ifaçılıq səviyyəsini qaldıraraq 
simfonik mədəniyyətin inkişafına təkan vermişdir... 

Onun yetirmələrinin müvəffəqiyyətli, o cümlədən 
M.Rostropoviçin ustad dərslərindəki çıxışları çox böyük 
uğurla keçmişdir. Öz violonçel alətinin sonuncu səs 
sədalarını özü ilə aparsa da, ifaçılıq məktəbinin, ustad-
lığını, yetirmələrinin ifalarını bizimlə qoydu və buna görə 
ona çox minnətdarıq” 1 . Azərbaycan Respublikasının 
Əməkdar artisti, geniş yaradıcılıq fəaliyyətinə malik olan 
istedadlı musiqiçi və virtuoz ifaçı  Yuri Abdullayev 2001-
ci ildə Bakıda vəfat etmişdir. 

Mərhum sənətkar parlaq ifaçı olmaqla yanaşı 
professional səviyyəli orta və gənc nəsli təmsil edən 
musiqiçilər də yetişdirmişdir. Məsələn, orta nəsli təmsil 
edən Respublika müsabiqələri laureatı, Azərbaycan 
                                                      
1 Искендеров Э. “Прерванный слалом”, Журнал шерги №2, 2001 год, 
c.46 

Respublikasının Əməkdar artisti Əyyub Əliyev hal-
hazırda Ü.Hacıbəyov adına Azərbaycan Dövlət simfonik 
orkestrinin violonçel qrupunun konsertmeysteridir. O, 
tələbəlik illərində dəfələrlə dünya şöhrətli musiqiçi 
M.L.Rostropoviçin ustad dərslərində uğurla çıxış etmişdir. 

Y.Abdullayevin pedaqoji fəaliyyəti barədə Azərbay-
can Respublikasının Xalq artisti Eldar İsgəndərov yazmış-
dır: “Hazırda Azərbaycanda violonçel sənətini yaşadan-
lardan dostum və sənətdaşım, professor Y.Abdullayevin 
gərgin əməyi və bütün çətinliklərə sinə gələn uğurları göz 
qabağındadır. Violonçel sənətimizin ilk ustadı, professor 
S.Əliyevin sinfini məndən öncə bitirmiş Y.Abdullayev 
hazırda bütün gücünü, hər bir yeni imkan daxilində, 
violonçel sənətimizin yayılmasına sərf edir”1. 

Bütün deyilənlərə əsaslanaraq belə nəticəyə gəlmək 
olar ki, Y.Abdullayev ifaçılıq, ansamblçı, metodiki, 
ictimai xadim və pedaqoji fəaliyyəti ilə S.Əliyev “məktəb” 
ənənələrinin layiqli davamçısı olaraq peşəkar musiqiçi 
kimi milli violonçel incəsənətinin inkişafında əhəmiyyətli 
rol oynamışdır. Onun yetirmələri hal-hazırda dövlətimizi 
respublikada və xaricdə ləyaqətlə təmsil edir. Pedaqoji 
fəaliyyətində təməl qoyduğu fərdi yaradıcılığı bu gün də  
öz aktuallığını qoruyub saxlayır. İfaçı kimi isə o, violonçel 
sənətinin inkişafında böyük rol oynamışdır. Əməkdar 
artist, professor Y.Abdullayev respublikamızda və keçmiş 

                                                      
1 İsgəndərov E. Mstislav Rostropoviçlə keçən unudulmaz günlər (I-hissə). 
Musiqi dünyası jurnalı № 1(2), 2000-ci il, s.45 

sovet ittifaqında dəfələrlə fəxri fərmanlar və mükafatlarla 
təltif edilmişdir. Məhz bu baxımdan onun yaradıcılıq 
irsinin tədqiqi də aktual bir mövzu olaraq tədqiqat 
obyektinə çevrilmişdir. 

S.Əliyev məktəb ənənələrinin şərəfli yetirmələrin-
dən biri sayılan Rasi Abdullayevin də milli violonçel 
incəsənəti tarixinin inkişafında əhəmiyyəti və rolu böyük 
olmuşdur. Alətdə insan səsini təlğin edən, səlis, aydın, 
ifadəli, təmiz, keyfiyyətli, duyğusal, parlaq səslənməni, 
zəngin rəng çalarları ilə səciyyələnən nüansları, dinami-
kanı, əsərin forma və ifaçılıq baxımından bir təmasda, 
savadlı tərzdə ifası görkəmli musiqiçinin fərdi ifaçılıq 
üslubuna xas olan cəhətlərdir. 

R.Abdullayev sanki çalğısı ilə aləti danışmağa vadar 
edir. Adətən belə səslənmə violino aləti üçün daha çox 
səciyyəvidir. Violonçel alətində həm oxunuşlu, zərif, incə, 
düzgün frazalarla artistizmə, bədii-estetik zövqə, həm də 
ağlasığmaz mürəkkəb texniki imkanlara malik olub hər bir 
müxtəlif üslubları peşəkarcasına intellektual səviyyədə ifa 
etmək musiqiçidən böyük professionallıq, cəsarət, 
qətiyyətlik, iradə, özünə inam tələb edir. Qeyd olunan 
bütün bu cəhətlər Rasi Abdullayev sənətinə xas olan 
xüsusiyyətlərdir. 

Görkəmli violonçel ifaçısı, ansambl ifaçısı, pedaqoq, 
orkestr solisti R.Abdullayev 1944-cü ildə Bakı şəhərində 
anadan olmuşdur. 1951-1962-ci illərdə Bülbül adına orta 
ixtisas musiqi məktəbində, 1962-1967-ci illərdə isə 
Ü.Hacıbəyov adına ADK-da, violonçel ixtisası üzrə 

professor S.Əliyevin sinfində təhsil almışdır. 
Ustad sənətkar S.Əliyev əmək fəaliyyətini hesabla-

maq üçün belə deyərdi: “Rasi Abdullayev neçənci 
sinifdədirsə, deməli mən bir o qədər illik pedaqoji iş 
təcrübəsinə malikəm”. 

Ümumiyyətlə, məlumdur ki, S.Əliyevin yetirmələri 
bir ənənə olaraq tez-tez müxtəlif konsert proqramları ilə 
çıxış edərdilər. Bu baxımdan  R.Abdullayevin yaradıcılıq 
tərcümeyi-halına istinad etsək bəlli olar ki, hələ yeddi-
səkkiz yaşlarında o, korifey sənətkar Azərbaycan Respub-
likasının Xalq artisti Şövkət Ələkbərova ilə bir səhnəni 
bölüşüb. (Asəf Zeynallının “Qoyunlar” əsərini ifa 
etmişdir.) 

1964-cü ildə istedadlı musiqiçi yeni yaranan kamera 
orkestri ilə Dvorjakın “Melodiya” əsərini ifa etmiş və bu 
əsər diskə yazılmışdır. 

1965-ci ildə Rasi Abdullayev musiqiçi-ifaçıların 
ikinci Zaqafqaziya müsabiqəsində iştirak edərək birinci 
dərəcəli diploma və laureat adına layiq görülmüşdür. 
Tanınmış violonçel ustadı ilə aparılan müsahibə zamanı o, 
demişdir: “Qeyd etmək lazımdır ki, simli alətlər 
kafedrasının güclənməsində müəllim və tələbələrin keçmiş 
Sovet İttifaqının aparıcı konservatoriyaları ilə yaranmış 
qarşılıqlı əlaqələri böyük rol oynamışdır. Dəfələrlə 
İttifaqın görkəmli musiqiçiləri Azərbaycan Dövlət Kon-
servatoriyasına dəvət almışdılar. Eyni zamanda bizim 
istedadlı tələbələrimiz Moskva, Leninqrad, Tbilisi Kon-
servatoriyalarına ezam olunmuşdular. 

1966-cı ildə tanınmış musiqiçi violonçel ifaçılarının 
üçüncü Ümumittifaq müsabiqəsində çıxış edərək 
münsiflər heyəti tərəfindən diplomla qiymətləndirilmişdir. 

Rasi Abdullayevin məntiqli, dərin mənalı, effektli, 
enerjili, alovlu, patetik, dramatik, bədii məzmunlu ifa 
etdiyi əsərləri alətə xüsusi yanaşma tərzi ilə, təzadlı, 
əsrarəngiz, eyni zamanda nəcib, ədəb, nəzakət, xəfif, lətif 
cizgilərlə səsləndirməsi mətbuat səhifələrində və musiqi-
çinin şəxsi arxivində olan sənədlərdə yüksək rəylərlə şərh 
edilərək yazılmışdır: “R.Abdullayev ADK-da işlədiyi 
müddətdə özünü ciddi, istedadlı ifaçı və yüksək peşəkar 
ixtisasçı kimi göstərmişdir. Bu müddət ərzində onun 
professional səviyyədə hazırladığı mütəxəssislər müxtəlif 
tədris ocaqlarında çalışırlar. R.Abdullayevin təşkilatçı və 
rəhbərliyi ilə tələbə kamera orkestri buna bariz nümunədir 
ki, onlar konservatoriyanın müxtəlif tədbirlərində uğurla 
iştirak edirlər. 

R.Abdullayev sistematik olaraq zəngin proqramla 
konsertlərdə çıxış edir. Bununla yanaşı o, Azərbaycan 
bəstəkarlarının yeni əsərlərini redaktə və ifa etmişdir”1. 

“Rasi Abdullayev 1967-ci ildə ADK-nı violonçel 
ixtisası üzrə professor S.Əliyevin sinfində tamamlamışdır. 
Həmin il, o, violonçel ixtisası üzrə konservatoriyaya 
assistent kimi işə götürülmüşdür. Eyni zamanda dövlət 
imtahan komissiyasının qərarına əsasən aspirantura 
təhsilini davam etmişdir. R.Abdullayevin yaradıcılıq 
                                                      
1  Abdullayev R. Şəxsi arxiv. Simli alətlər kafedrasının protokolu. 
17sentyabr 1975. 

fəaliyyətinə nəzər salsaq görərik ki, o, respublikanın 
musiqili həyatında aktiv fəaliyyət göstərərək solist kimi 
ADF-da, ADK-da, Televiziya və Radio verilişlərində 
konsertlərlə daim çıxış etmişdir. 

Təbiətən fitri istedada, gözəl oxunuşlu səslənməyə 
və ağlasığmaz texniki imkanlara malik olan R.Abdullayev 
fərdi parlaq ifaçılığı ilə dinləyiciyə daima estetik zövq 
bəxş etmişdir. Mətbuatda və böyük peşəkarlar tərəfindən 
R.Abdullayevin ifaları  müntəzəm olaraq yüksək rəylə 
qiymətləndirilir. 1963-cü ildə R.Abdullayev gənclərin 
respublika festivalında, musiqiçi-ifaçıların ikinci Zaqafqa-
ziya müsabiqəsində birinci dərəcəli diploma və laureat 
adına layiq görülmüşdür. 

1964-1972-ci illər ərəfəsində mahir musiqiçi, solist-
violonçel ifaçısı kimi Azərbaycan Televiziya və 
Radiosunun kamera orkestrində də çalışmışdır. 1973-cü 
ildə R.Abdullayev Ü.Hacıbəyov adına ADK-nın aspiran-
tura-assistentliyini bitirmişdir. 

R.Abdullayev ADK-da ifaçılıq və pedaqoji 
fəaliyyətini  uğurla yerinə yetirir. O, bir çox professional 
səviyyəli tələbələr yetişdirmişdir ki, onlar gələcəkdə 
istedadlı və tələbkar pedaqoq kimi özlərini tanıdıblar və 
hal-hazırda respublikanın musiqi həyatında ifaçı və 
müəllim kimi fəal iştirak edirlər”1. 

Bir musiqiçi kimi R.Abdullayev əsərlərin ifası 
zamanı aydınlığı, səlisliyi, şəffaf üslubu, arxitektonik 
                                                      
1  Abdullayev R. Şəxsi arxiv. Simli alətlər kafedrasının protokolu. 
17sentyabr 1975. 

olaraq formanın bütövlüyünü, obrazların zərif, incə, gözəl, 
məlahətli, cazibədarlığını sənəti vasitəsilə parlaq tərzdə 
nümayiş etdirmək qabiliyyətinə qadirdir. Onun pro-
fessional mütəxəssis üçün bir peşəkar kimi nəinki səsin 
təmizliyi, hətta keyfiyyəti və rəngarəngliyi də çox vacib 
amillərdən biridir. Yüksək bədii-estetik zövqə malik olan 
görkəmli musiqiçinin vibrasiyası, ştrixləri, yayın aparılma 
qanunauyğunluğu, obrazların artistik cəhətcə düzgün 
təcəssüm edilməsi diqqəti-nəzəri cəlb edir. 

Tanınmış sənətkar 1968-ci ildə simli kvartetin 
tərkibində IX Beynəlxalq Gənclər festivalında müvəffə-
qiyyətlə çıxış etmişdir. 

1967-ci ildən etibarən ADSK yeni tərkibində Sərvər 
Qəniyev (I violino), Bayandur Mehdiyev  (II violino), 
Zöhrab Rüstəmzadə (viola) və Rasi Abdullayev (violon-
çel) fəaliyyət göstərir. Bu kollektiv 1968-ci ildə Bolqa-
rıstanın paytaxtı Sofiya şəhərində Gənclər və Tələbələrin 
IX Beynəlxalq festivalında müvəffəqiyyətlə çıxış edir”1. 

1968-1969-cu illərdə R.Abdullayev P.İ.Çaykovski 
adına MDK-nın aspiranturasında dünya şöhrətli əfsanəvi 
musiqiçi, Mstislav Rostropoviçin sinfində violonçel 
ixtisası üzrə təhsil almışdır. 1970-ci ildən 2010-cu ilə 
qədər  istedadlı musiqiçi M.F.Axundov adına Azərbaycan 
Dövlət Opera və Balet Teatrının simfonik orkestrində 
çalışmışdır. 

1970-1971-ci illərdə isə Azərbaycan Respublika-
                                                      
1 Nemətli Y. “Şərqin ilk qadın kvarteti”, Musiqi dünyası jurnalı № 1-2/31 
2007, s. 208-209 

sının Xalq artisti, professor Rauf Abdullayevin dirijorluğu 
və rəhbərliyi ilə Azərbaycan Dövlət Simfonik orkestri ilə 
bir ay müddətində Ukraynanın paytaxtı Kiyev şəhərində 
qastrol səfərində olmuşdur. 

1976-1979-cu illər ərzində tanınmış sənətkar Qahirə 
Konservatoriyasına violonçel sinfində dərs deməyə ezam 
edilir. Qahirəyə getməmişdən öncə isə istedadlı ifaçı 
Gəncədə trio (A.Əliyev, F.Bədəlbəyli, eyni tərkibdə) və 
şəhərin kiçik kamera orkestri ilə birgə konsert proqramı ilə 
uğurla çıxış etmişdir. 

Görkəmli musiqiçi eyni zamanda Dəməşqdə Jan 
Pyerin dəvəti ilə (qızı Ülviyyə Abdullayevanın fortepiano-
da müşayiəti ilə) Fransada və Almaniyada səfirliklərdə 
konsert proqramları ilə müvəffəqiyyətlə çıxış etmişdir. 

R.Abdullayev 1976-1979-cu illər ərzində violonçel 
kafedrasının iclasında hesabat vermişdir. Bu haqda olan 
materiallarda belə məlumat verilir: “Mən 1971-ci ildən 
Konservatoriyada çalışıram. 1976-1981-ci illər ərzində 
mənim violonçel ixtisası sinfim üzrə beş tələbə məzunum 
olub, 1976-1979-cu illərdə Qahirə Konservatoriyasında 
müəllim vəzifəsində çalışmışam. Bu müddət ərzində üç 
məzunum olub. Onlardan biri – Kamal Saleheddin İtaliya-
da, İngiltərədə, Şotlandiyada solo konsert proqramları ilə 
çıxış etmişdir. 

Vətənə qayıtdıqdan sonra violonçel ixtisası ilə 
yanaşı kamera orkestrinə də rəhbərlik etmişəm. Hər il 
konsertlərdə çıxış etmişik. 

Qahirədə olduğum zaman Konservatoriyada, İsgən-

dəriyyə şəhərinin Mədəniyyət Mərkəzində, Qahirə Filar-
moniyasının simfonik orkestri ilə, daima səfirlikdə, 
QKES-də və bir çox yerlərdə solo konsertlər vermişəm. 

Qahirədən qayıdandan sonra  ADK-da, Bakı şəhə-
rinin bir çox musiqi məktəblərində çıxış etmişəm. 
Dəfələrlə Bəstəkarlar İttifaqında Azərbaycan bəstəkar-
larının əsələrini ifa etmişəm. 

Konservatoriyanın ictimai həyatında aktiv fəaliyyət 
göstərərək müntəzəm olaraq konsertlərdə iştirak edirəm. 
1981-ci ilin dekabr ayında Tbilisi Konservatoriyasında 
təkmilləşmə kvalifikasiya kursunu keçmişəm.” 

Qeyri-adi hissiyyata, duyğusallığa, həzin, zərif ifadə 
vasitələrinə malik olan məhsuldar, məşhur musiqiçi  
effektli, parlaq, virtuoz çıxışları ilə də dinləyicilərin dərin 
məhəbbət və rəğbətini qazanmışdır. Məsələn, o, ikili 
notlarla yazılan çox çətin texniki məqamları dəqiqlik, səlis 
və tam təmizliklə elə ifa etmişdir ki, sanki bu ifa iki alətin 
birgə ifasına bənzəyirdi. 

Onu da mütləq qeyd etmək lazımdır ki, fitri istedada 
malik olan ifaçı ən müxtəlif qəlizliklərlə belə olan əsərləri 
üzdən səlis və dərhal oxumaq bacarığına qadirdir. 

1979 – 1987-ci illər ərəfəsində peşəkar musiqiçi 
Qahirədən qayıdandan sonra Ü.Hacıbəyli adına BMA-da 
pedaqoji fəaliyyətini davam etmişdir. O, şagirdlərin 
peşəkar istiqamətdə inkişaf etdirilməsi və püxtələşməsində 
böyük rol oynamışdır. 

Görkəmli sənətkar iki il Azərbaycan Televiziya və 
Radio verilişləri Qapalı Səhmdar cəmiyyətinin Niyazi 

adına simfonik orkestrində dirijor Ramiz Məlikaslanovla 
işləmişdir.  

Tanınmış musiqiçi kimi R.Məlikaslanov Azərbaycan 
Respublikasının Xalq artisti, professor F.Bədəlbəylinin 
təşəbbüsü ilə yaranan ansamblın üzvü olmuşdur. 
Ansamblın tərkibində Vaqif Babayev (qoboy), Müzəffər 
Ağamalızadə (fleyta), Çingiz Məmmədov (viola), Oleq 
Qreçkov (qoboy) və Rasim Abdullayev iştirak etmişdir. 

Rasi Abdullayev 1980-ci ildə yaranan trioda da 
iştirak etmişdir. Bir il ərzində fəaliyyət göstərən 
ansamblda D.Şostakoviçin triosunu pianoda Fərhad Bədəl-
bəyli və violinoda Arif Manaflı ilə birgə Yaltada, Simfero-
polda və Los-Ancelesdə ifa edərək böyük müvəffəqiyyət-
lər qazanmışlar.  

1980-1986-cı illər Azərbaycan Televiziya və Radio 
Verilişləri Qapalı Səhmdar cəmiyyətində yaradılmış 
“Arazbarı” adlı ansamblda Azad Əliyev, Ədilə Əliyeva, 
Hüseyn Həsənov və Rasi Abdullayev müxtəlif proqram-
larla çıxış edərək yüksək qiymətləndirilmişlər. 

O, 1987-1994-cü illərdə Suriyada işləməyə ezam 
edilir. R.Abdullayev Suriyada çox istedadlı tələbələr 
yetişdirdiyini də müsahibəsi zamanı vurğulamışdır. 1987-
ci ildə görkəmli sənət fədaisi R.Abdullayev professor 
vəzifəsinə təyin olunmuşdur. 

1992-ci ildə tanınmış musiqiçi İspaniyanın Sevilya 
şəhərində “Ekeno-92”də iştirak etmiş, 1994-cü ildə isə 
Azərbaycan Respublikasının Əməkdar artisti adına layiq 
görülmüşdür. 

1998-ci ildə Q.Qarayevin yubileyi ilə əlaqədar 
olaraq Parisdə keçirilmiş və Rasi Abdullayev simli 
kvartetin tərkibində müəllifin əsərlərini ifa etmişdir. 1999-
cu ildə isə Çexiyanın Praqa şəhərində “Sonor” ansamblın-
da Azərbaycan Respublikasının Xalq artisti Fidan 
Qasımova ilə birgə bəstəkar Fərəc Qarayevin yaratdığı 
“Post Model” adlı kiçik kamera ansamblı, 2000-ci ildə 
Almaniyanın kamera orkestri ilə, 2005-ci ildə Misirdə və 
Almaniyada simfonik orkestrlə qastrol səfərlərində böyük 
müvəffəqiyyətlə uğurlar əldə etmişlər. 

Səhnələri fəth edən parlaq musiqiçi 2005-ci ildə 
Azərbaycan Respublikasının Xalq artisti adına layiq 
görülmüşdür. 2010-cu ildə Mədəniyyət və Turizm Nazirli-
yinin dəstəyi ilə Almaniyanın paytaxtı Berlin şəhərində 
“Qarabağ günləri” adlı tədbirdə Xalq artisti, professor 
Fərhad Bədəlbəyli ilə birgə konsertlər vermişdir. 

R.Abdullayevlə aparılan söhbət əsasında bildirmiş-
dir ki, mən ömrüm boyu solist olmağı sevmişəm. 2012-ci 
ildə (iyun ayında) Xalq artisti Rauf Abdullayevin 
dirijorluğu və rəhbərliyi ilə Azərbaycan Dövlət Simfonik 
orkestri ilə Dvorjakın konsertini, beş il öncə isə dörd 
konsert ifa etmişəm. 

Rasi Abdullayevin yaradıcılığının milli-mənəvi 
dəyərlərin inkişafındakı əvəzolunmaz rolunun olmasını 
təsdiqləyən bariz nümunədir. J.Russo demişdir: “Əsərlərin 
və ifaların ifadəliliyi var: onların vəhdəti ən güclü və ən 

xoş təəssurat yaradır”1. 
Böyük mütəfəkkirin bu fikrini məhz Rasim 

Abdullayev yaradıcılığına həvalə və tətbiq edərək fitri 
istedada malik olan görkəmli musiqiçinin fəaliyyətinin, 
milli violonçel ifaçılığı sənətindəki mühüm əhəmiyyət 
kəsb edən rolunun ən dəyərli məqamları açıqlandı.  

S.Əliyev məktəbinin ən parlaq və şərəfli yetirmələ-
rindən biri, Azərbaycan Respublikasının Xalq artisti Eldar 
İsgəndərov 1950-ci ildə Bakı şəhərində anadan olmuşdur. 
Klassik şairimiz Vidadi onun ulu babalarından biridir. İlk 
azərbaycanlı pianoçu qadın Xədicə Qayıbova, dahi Üzeyir 
bəyin truppasında çalışan Məmmədəli Qayıbov da 
görkəmli musiqiçinin qohumlarıdır. Onun anası Suğra 
xanım peşəkar mühəndis, Sovet dönəmində Lenin ordenli 
staxanovçu-neftçisi olan ilk Azərbaycan qadınlarından 
olsa da, musiqini dərin məhəbbətlə sevərək oğlunun bu 
sahədə istiqamətləndirilməsinə zəmin yaratmışdır. Çox 
maraqlıdır ki, müxtəlif illərdə avtomobil nəqliyyatı naziri, 
Respublika KP MK katibi və bir çox vəzifələri icra edən 
atası Hüseyn İsgəndərov milli violonçel məktəbimizin 
əsasını qoyan professor L.Rostropoviçdən dərslər almış-
dır. Eldar məhz işgüzarlıq və inadkarlıq keyfiyyətlərini 
atasından mənimsəmişdir2. 

O, 1957-1968-ci illərdə Bülbül adına orta ixtisas 
musiqi məktəbində violonçel ixtisası üzrə əvvəl 

                                                      
1http://imslp.org/wiki/Dictionnaire_de_musique_(Rousseau,_Jean-Jacques) 
2 Qafarova Z. Eldar İsgəndərov: “Müəllimin həyatı-yarımçıq sonatadır...”, 
Qobustan juranlı, № 3/127 Payız-2004, s.37-40 

V.Anşeleviçin, iki ildən sonra İ.Turiçin sinfində təhsil 
almışdır. 

Eldar İsgəndərov öz ustadı məşhur violonçel ifaçısı 
İsaak Turiçi belə xatırlayır: “Mənə onunla violonçel 
tədrisinin ibtidai kursunu keçmək xoşbəxtliyi nəsib oldu, 
qısa müddət ərzində mən bir yığın musiqi əsərini dönə-
dönə çaldım... İsaak Mixayloviç daima yaradıcılıq 
axtarışlarında olurdu, musiqiyə, violonçelə hədsiz 
dərəcədə vurğun idi. O mənim yaddaşımda beləcə də 
qalıb.” 

İ.Turiçin vəfatından sonra S.Əliyev Eldar İsgəndə-
rovun ixtisas üzrə müəllimi təyin edilmişdir. 1968-1973-
cü illər ərzində də o, ADK-da nadir istedada malik olan 
kamil şəxsiyyət və musiqiçinin violonçel sinfində təhsilini 
davam etmişdir. 

Gənc mütəxəssis 1969-cu ildə, ikinci kursda 
oxuyarkən musiqiçi-ifaçıların üçüncü Zaqafqaziya müsa-
biqəsinin diplomantı və laureatı adına layiq görülmüşdür. 
Həmin il violonçel ifaçılarının üçüncü Ümumittifaq 
müsabiqəsində “fəxri fərman”la qiymətləndirilmişdir. 

1973-cü ildə istedadlı ifaçı M.F.Axundov adına 
Opera və Balet Teatrının simfonik orkestrində çalışmışdır. 
Eldar İsgəndərovun intellektual, kamil şəxsiyyət və 
görkəmli musiqiçi kimi formalaşmasında təbii olaraq 
S.Əliyevin verdiyi istiqamət mühüm olmuşdur. Yetirmə-
sinin yüksək professional zirvəyə çatmasında, sənətində 
olan vacib keyfiyyətləri təkmilləşdirməsində, yaradıcılığı-
nın tərəqqisində, gələcəkdə pedaqoji fəaliyyətinin düzgün 

metodikaya istinad etməsində musiqi təfəkkürünün 
dərinləşərək bədii imkanların zənginləşməsində, məhsul-
dar olmasında, bir ənənə olaraq daima konsertlərdə çıxış 
etməsində və bir çox müsbət cəhətlərin əldə etməsində 
şübhəsiz ki, ustadının rolu çox əhəmiyyətli və 
əvəzolunmazdır. 

Tələbələrinin şəxsi və yaradıcı həyatında onları 
düzgün istiqamətləndirən, mənəvi cəhətdən dəstək olan 
S.Əliyev Eldar İsgəndərov haqda belə fikir söyləmişdir: 
”Eldar İsgəndərov ifaçı kimi böyük yaradıcılıq faydası ilə 
işləyə bilən, öz sənətinə fanatik sadiq olan çox geniş 
yaradıcılığa malik istedadlı musiqiçidir və ən başlıcası 
Eldar fasiləsiz axtarır, arayır. Mən onunla fəxr edirəm.”1 

Sabir Əliyevin vəfatından sonra həyat yoldaşı 
Elmira Əliyeva görkəmli ustad sənətkara məxsus olan 
italyan ustası David Teklerin düzəltdiyi aləti Eldar 
İsgəndərova bağışlamışdır. Eldar İsgəndərov qayğıkeş, 
özünün mənəvi atası saydığı S.Əliyev haqda belə deyib: 
“Müəllimin həyatı-yarımçıq sonatadır, bu sonatanı 
şagirdləri davam etdirməyə borcludurlar”2. 

                                                      
1 İsgəndərov E. Ü.Hacıbəyli adına BMA-nın kamera ansamblı kafedrası, 
Şəxsi arxiv. 
2 Qafarova Z. Eldar İsgəndərov: “Müəllimin həyatı-yarımçıq sonatadır...”, 
Qobustan juranlı, № 3/127 Payız-2004, s.38 

Əfsanəvi, dünya şöhrətli musiqiçi, həmyerlimiz 
M.Rostropoviç həmkarı S.Əliyevlə dostluğun bariz 
nümunəsi kimi onun ən istedadlı yetirmələri sayılan 
Rasim Abdullayeva, Yuri Abdullayeva, Ramiz Məlikas-
lanova və Eldar İsgəndərova Moskva şəhərində təcrübə 
toplamaq üçün ustad dərsləri keçirdi. 

“Adətən müəllim və şagirdin ümumi cəhətləri olur. 
Rostropoviç kimi Eldar da təbiətinə görə həyatsevərdir, 
qeyri-adi dərəcədə fəal insandır, 
öz peşəsinə fanatikcəsinə 
bağlıdır. Təəccüblü deyil ki, 
Rostopoviç Eldarla elə ilk görüş-
dəcə ona bir gün də dəyişməyən 
səmimi münasibət göstərmişdir... 
“Eldar İsgəndərovu orkestrdəki 
işinə və uzun müddətli 
ünsiyyətimizə görə tanıyıram. 
Onu gözəl musiqiçi və yüksək 
səviyyəli peşəkar sayıram”-
fikrimizcə öz dəyərləndirmə-
lərində fövqəladə dərəcədə ciddi olan maestronun bu 
qədər səmimi, təqdiredici sözlərini eşitmək çox az 
musiqiçiyə nəsib olub”1. 

Eldar İsgəndərovun professional ifası və uğurları 
haqda peşəkar, tanınmış musiqiçilərin yüksək rəyləri 
diqqəti-nəzəri cəlb edir. Görkəmli musiqiçinin yaradıcılı-
                                                      
1 Qafarova Z. Eldar İsgəndərov: “Müəllimin həyatı-yarımçıq sonatadır...”, 
Qobustan juranlı, № 3/127 Payız-2004, s.37 

ğının tədqiqatı üçün şəxsi arxivində rəsmi və əlyazma 
şəklində sənədlərdə “sənətdə möhürünü qoyan” 
şəxsiyyətlərin bir çox fikirləri, fərdi məqalə və metodik 
tövsiyələri, not ədəbiyyatı, onun haqqında qəzet və 
jurnallarda nəşr edilən materiallar tədqiqat işində səmərəli 
istifadə olunmuşdur. 

Böyük məktəb “ənənə”lərinin daşıyıcısı olan Eldar 
İsgəndərovun daima gərgin konsert-ifaçılıq fəaliyyəti, 
geniş dinləyici kütləsi ilə sıx yaradıcı təması və zəngin 
repertuarı peşəkar musiqiçilər tərəfindən izlənilərək dərin 
rəğbətlə qarşılanmışdır. O, nəinki tanınmış, hətta nadir və 
yaxud ilk dəfə ifa olunan əsərlərin ifaçısı və 
təbliğatçısıdır. Əlbəttə ki, bu səviyyədə təqdim olunan 
(əsər və ifa nəzərdə tutulur) əsərlər gələcək nəsil 
musiqiçilərini maarifləndirərək bədii estetik zövqlərinin 
tənzimlənməsinə zəmin yaradır. 

Qeyd olunan fikirlərə bariz nümunə olaraq bəzi 
yüksək rəyləri nəzərinizə çatdırırıq: “Eldar İsgəndərov 
ifaçı musiqiçidir, səmimilik, formanı aydın hissetmə və 
mübaliqəsiz bədii və texniki püxtələşmə onun çalğısına 
xasdır. Musiqiçinin simasını müəyyənləşdirmək, bütün bu 
keyfiyyətlər ifa olunan musiqinin mənasını daha da 
dolğun açmaq, dövrün üslub və ruhunu çatdırmaq üçün 
imkan yaradır”1. 

“Solist Eldar İsgəndərovu Bakının klassik musiqi 
həvəskarları həm gözəl violonçel ustadı, həm də ölkəmizin 
                                                      
1 Hüseynova T. İfa edir Violonçel çalan Eldar İsgəndərov, Qobustan jurnalı 
№1 (53) 1982, s.86 

ən fəal ifaçılarından biri kimi tanıyırlar. Sırf sənətçilik, 
yetkin bədii zövq və özünə sonsuz tələbkarlıqla seçilən 
Eldar çox çalarlı səsləndirmə bacarığı, “oxunaqlı” çalğısı, 
ifaçılığın texnikasının  bütün yollarına yetkin yiyələnməsi 
və geniş musiqiçi dünyagörüşü sayəsində fövqəladə 
nəticələr əldə edir. Musiqiçi ciddi sınaqlardan, yaradıcılıq 
axtarışlarından çəkinmir, onun qarşıya qoyduğu məqsədlər 
bəzən hətta ağlasığmaz, son həddə çatan ifa ustalığı tələb 
edir və o, istədiyinə nail olur. Bütün bunların öhdəsindən 
gəlmək üçün şərəfli sınaqlardan üzü ağ çıxır”1. 

Azərbaycan Respublikasının Xalq artisti, professor 
Azər Rzayevin Eldar İsgəndərov üçün yazdığı 
xarakteristikada deyilir: “Eldar İsgəndərov istedadlı 
musiqiçi, ali dərəcəli professional ifaçıdır. Yüksək texniki 
səviyyəsi gözəl səslənmə ilə uzlaşaraq violonçel 
repertuarının hər hansı bir çətinliklərinin öhdəsindən 
gəlməyi müvəffəqiyyətlə bacarır.”2 

Azərbaycan Respublikasının Xalq artisti, bəstəkar 
Vasif Adıgözəlovun  bu sənətkar haqqında fikirlərinə 
nəzər salaq: “Eldar İsgəndərov Respublikada ifaçılıq 
məktəbinin ən parlaq nümayəndələrindən biridir. Onun 
ifaçılıq üslubu dəqiq texnika, gözəl, zəngin tembr, rənga-
rəng səslənmə, bəstəkar təxəyyülünün dərinliyini 
qəlbindən keçirilməsi ilə xarakterizə olunur. Klassik, eyni 
zamanda müasir bəstəkarların əsərlərinin interpretasiyası 
                                                      
1 http://www.musigi-dunya.az/ magazine3/articles/31/31.html 
2 İsgəndərov E. Ü.Hacıbəyli adına BMA-nın kamera ansamblı kafedrası, 
Şəxsi arxiv. 

həmişə inandırıcı olub”1. 
İstedadlı musiqiçi Eldar İsgəndərov buraxılış 

imtahanında komissiyanın yekdil rəyinə əsasən sənətinin 
yüksək zirvəsini fəth etmək üçün P.İ.Çaykovski adına 
MDK-da 1975-1977-ci illərdə assistent-stajorluq üzrə 
beynəlxalq müsabiqə laureatı, professor T.A.Primenkonun 
violonçel sinfində təhsil almışdır. Qeyri-adi heyrətamiz 
ifaçılıq qabiliyyətinə qadir olan gənc istedadlı 
azərbaycanlı violonçel ifaçısı haqda  T.A.Primenko yazır: 
“Eldar İsgəndərov violonçel repertuarından istənilən 
əsərin öhdəsindən gəlməyə imkan verən parlaq artistlik 
keyfiyyətlərinə, yetkin musiqi təfəkkürünə və virtuoz 
texnikaya malik gözəl violonçel ifaçısıdır... 

Onun analitik təfəkkürlü, çox gözəl professionallı-
ğından, intellektindən şübhəsiz ki, gələcək nəsil çox 
faydalanacaq.”2 

Sənətində böyük məktəb “ənənələri” yaşadan Eldar 
İsgəndərov tam ali təhsilini bitirdikdən sonra Ü.Hacıbəyov 
adına ADK-ya pedaqoq kimi çalışmağa dəvət olunur. 

1981-ci ildə o, ali təhsil tələbələrinin ümumittifaq 
yaradıcılıq festivalının fəxri fərmanına layiq görülmüşdür. 
Həmin il Lvovda, 1988-ci ildə isə Tbilisidə ixtisasartırma 
kvalifikasiya kursları keçmişdir. Tezliklə məşhurlaşan, 
ifasında dərin fəlsəfi təfəkkür və yenilik duyulan Eldar 

                                                      
1 İsgəndərov E. Ü.Hacıbəyli adına BMA-nın kamera ansamblı kafedrası, 
Şəxsi arxiv. 
2 İsgəndərov E. Ü.Hacıbəyli adına BMA-nın kamera ansamblı kafedrası, 
Şəxsi arxiv. 



78 
 

İsgəndərov bir çox Azərbaycan bəstəkarları ilə əməkdaşlıq 
etmiş, əsərlərin yazılmasında müəlliflərə alətin spesifik 
xüsusiyyətlərinin dərin bilicisi kimi kömək etmiş, eyni 
zamanda ilk ifaçısı, redaktoru və interpretatoru olmuşdur. 
Q.Qarayevin, C.Hacıyevin, F.Əmirovun, N.Əliverdibə-
yovun, V.Adıgözəlovun, T.Bakıxanovun, A.Rzayevin, 
R.Mirişlinin, N.Məmmədovun, Ə.Əzizovun, S.İbrahimo-
vanın, F.Əlizadənin, G.Abdullazadə, C.Quliyevin, A.Da-
daşovun, F.Hüseynovun, E.Dadaşovanın, E.Məmmədovun 
və bir çox bəstəkarlıq məktəbinin nümayəndələrinin 
əsərlərinin ilk ifaçısı və təbliğatçısı olmaqla milli musiqi 
ifaçılıq mədəniyyətinin inkişafında əhəmiyyətli rol 
oynamışdır. 

Eldar İsgəndərov 1991-ci ildə Azərbaycan 
Respublikasının Əməkdar artisti, 2005-ci ildə isə Xalq 
artisti adına layiq görülmüşdür. 

Nəzmiyyə Abbaszadə Azərbaycan milli  violonçel  
məktəbinin inkişafında  qadın ifaçıları simasında 

 
Milli  violonçel  məktəbinin inkişafında Azərbaycan-

da xarici violonçel ixtisaslı mütəxəssislərin və milli 
ifaçılarımızla bərabər bu sahədə həm də qadın ifaçılarımı-
zın da rolu və əməyi danıl-
mazdır. Azərbaycan Res-
publikasının Əməkdar 
İncəsənət xadimi, professor 
Nəzmiyyə xanım Abbas-
zadənin milli violonçel 
məktəbinin inkişafında rolu 
tükənməz və təqdirə layiq 
olmuşdur. Nəzmiyyə xanım 
Abbaszadə həm müasir 
violonçel ifaçılıq məktə-
binin ən parlaq simalarından olan, öz geniş yaradıcılığı ilə 
milli klassik musiqi mədəniyyətimizin tərəqqisi və 
zənginləşməsində müstəsna rol oynayan  şəxsiyyətlər-
dəndir. Uzun illərdir ki, o, fəaliyyətində mühüm yer tutan 
ifaçılıqla yanaşı fədakarcasına çalışan pedaqoq kimi çıxış 
edir. Bu baxımdan görkəmli musiqiçi professional solist 
və ansambl ifaçısı olmaqla yanaşı, həm də müəllim kimi 
hər zaman yüksək peşəkarlığını qabarıq şəkildə nümayiş 
etdirmişdir. Nəzmiyyə xanımın uşaqlıq illəri o dövrə 
təsadüf edirdi ki, bu dövrdə gənc nəsli harmonik şəkildə 
inkişaf etdirmək, ona hər tərəfli bilik vermək və eyni 

zamanda musiqiyə cəlb etmək bir növ həyat tərzinin 
təzahürü idi. 

N.Abbaszadə ilə aparılan söhbət əsasında o, uşaqlıq 
illərini belə xatırlayır: “Bizim evimizdə həmişə musiqi 
səslənirdi. Atam violinoda çox gözəl çalırdı. Keçən əsrin 
30-cu illərində görkəmli bəstəkarımız Ü.Hacıbəyli Azər-
baycan Dövlət Türk Musiqi Texnikumu yaratdı. 1925-ci 
ildə M.F.Axundov adına Azərbaycan Dövlət Opera və 
Balet Teatrının binasında texnikum tələbələrinin səyi 
nəticəsində dahi bəstəkarın “Arşın mal alan” musiqili 
komediyası səhnəyə qoyuldu. Orkestrin tərkibində 
violinolardan biri kimi atam M.Sultanzadə də vardı. O, 
violinoçu, pedaqoq M.İ.Paltsevin sinfində təhsil alırdı və 
texnikumun qabaqcıl tələbələrindən biri idi. Eyni zamanda 
tələbə simli kvartetində Əşrəf Həsənov, Ələkbər 
Daşdəmirov ilə birgə simli kvartetdə çalırdı. Harmoniya 
fənnindən ona Üzeyir bəyin özü dərs demişdir. Atam eyni 
zamanda Nərimanov adına texnikumun mühəndislik 
ixtisası üzrə tələbəsi idi və bu peşənin ardınca da getdi. O, 
violinoda çox gözəl muğam ifa edirdi. Evdə də atam tez-
tez violinoda çalırdı, özünün yayı olmadığından mənim 
yayımdan istifadə edirdi.” 

Gənc musiqiçi N.Abbaszadə ilk təhsilini ADK-nın 
nəzdində mərkəzi orta ixtisas musiqi məktəbində (indiki 
Bülbül adına orta ixtisas musiqi məktəbi) violonçel 
ixtisası üzrə əvvəl Fərhəng Quluzadənin, sonra isə 
Tatyana Olesovanın sinfində almışdır. O dövrdə (1937-
1938-ci illərdə məktəb yaradılıb və Kövkəb xanım 1952-ci 

ilə qədər məktəbin direktoru vəzifəsində çalışmışdır.) 
direktor Kövkəb xanım Səfərəliyeva idi. O, ümumtəhsil 
prosesinin inkişafında əhəmiyyətli rol oynayaraq hər bir 
şagirdin fəaliyyətinə fərdi yanaşardı. N.Abbaszadə 
Kövkəb xanım haqqında belə fikirlər irəli sürüb: “Kövkəb 
xanım məktəbə sənədləri təqdim edən hər bir şagirdi 
şəxsən yoxlayırdı. İndiyə kimi yadımdadır ki, anam məni 
onun yanına apardı. Kövkəb xanım sənədlərimi violonçel 
sinfinə verməyi təklif etdi. Anam qəti etiraz edirdi, o məni 
pianoçu görmək istəyirdi.  

Kövkəb xanım “Anama söylədi ki, sizin qızınız 
gələcəkdə ilk Azərbaycanlı qadın violonçel ifaçısı olacaq” 
söylədikləri gerçək oldu. Nəzmiyyə xanım nəinki 
Azərbaycanda, həm də Şərqdə ilk qadın violonçel ifaçısı 
olmuşdur. 

Musiqiçinin sənətinin respublikamızda keçdiyi 
zəngin həyat və yaradıcılıq yolu ölkəmizdə, eyni zamanda 
onun musiqi həyatında baş verən proseslərlə sıx bağlı 
olmuşdur. Bununla bilavasitə əlaqəli olan Nəzmiyyə 
xanımın Ü.Hacıbəyli adına ADK-da oxuduğu illərini belə 
xatırlatmaq istərdik. 

Görkəmli musiqiçinin yaradıcılıq mərhələsinin 
keçən əsrin 60-cı illərə təsadüf etməsi olduqca önəmlidir. 
Qeyd etdiyimiz kimi bu illər Azərbaycan musiqi tarixində 
çox əlamətdar dövr kimi qiymətləndirilir və bəstəkarlıq 
musiqimiz ciddi üslub axtarışları ilə, bir çox yeniliklərlə 
səciyyələnir. Milli klassik musiqimizin təkamül prosesinin 
inkişafında mühüm əhəmiyyət kəsb edən korifey bəstəkar 

Q.Qarayev və onun tərəfdarları, ilk növbədə artıq sözünü 
deyən və təzə-təzə sənət yoluna qədəm qoyan tələbələri 
çox zəngin və maraqlı yaradıcılıq prosesinə cəlb etmişdir. 
Təbii ki, dinləyici və musiqiçilərimiz yeni yaranan 
əsərlərlə tanış olaraq musiqimizdə baş verən yenilikləri 
izləmiş və bu prinsiplərin dərk edilməsi onlar üçün həm 
mənalı, həm də faydalı cəhətlərə malik olmuşdur. 

Digər tərəfdən XX əsrin 60-70-ci illəri Şərqin ilk 
konservatoriyası üçün də olduqca səciyyəvi dövr idi. 
Ü.Hacıbəyli adına ADK-nın tarixi özü-özlüyündə çox 
maraqlı olmuşdur. Burada müxtəlif yaradıcı insanların 
adlarını, fəaliyyətlərini, əldə olunan nəaliyyətlərini qeyd 
etmək olar. Ümumiyyətlə, bu ali tədris ocağı haqda 
tədqiqat işi aparmaqla onu vurğulamaq istərdik ki, XX 
əsrin 60-70-ci illəri tarixdə qızıl dövr kimi qiymətlən-
dirilir. Konservatoriyada çalışan bu sahədə çalışan 
istedadlı professor və müəllimlərlə yanaşı, yeni nəsil gənc 
musiqiçilər də işləyirdilər ki, onların bir nümayəndəsi 
kimi Nəzmiyyə xanımı göstərmək olar. N.Abbaszadənin 
hərtərəfli inkişaf etməsində, peşəkar ifaçı kimi 
formalaşmasında sözsüz ki, ali təhsil ocağında oxuduğu 
illərin rolu, əhəmiyyəti vacib və mühümdür. Burada gənc 
musiqiçinin yaradıcılığında onun müəllimi milli violonçel 
ifaçılıq sənətinin banisi Sabir Əliyevin xidmətləri xüsusi 
olaraq qeyd olunmalıdır. 

Milli violonçel ifaçılıq məktəbinin görkəmli 
nümayəndəsi olan bu şəxsiyyət böyük fitri istedada malik 
idi. Keçən əsrin 50-ci illərin əvvəllərində musiqimizə 

daxil olan S.Əliyev ömrünün sonuna qədər çox parlaq 
yaradıcılıq fəaliyyətini nümayiş etdirmişdir. Onu demək 
lazımdır ki, uzun müddət Azərbaycanda violonçel üçün 
yazılan bütün əsərlərin ilk ifaçısı Sabir Əliyev olmuşdur. 
Musiqiçinin ifaçılıq sənətini qiymətləndirməklə yanaşı, 
biz eyni zamanda onun müəllimlik fəaliyyətini də 
vurğulamaq istərdik. 

Nəzmiyyə xanımın həyatında S.Əliyevin rolu və 
əməyi əvəzolunmazdır. Bildiyimiz kimi, respublikamızda 
fəaliyyət göstərən və tanınan violonçel ixtisası üzrə 
musiqiçilər onun tələbələri olmuşdur. Məhz Nəzmiyyə 
xanım bu tələbələrin ön sırasında da seçilənlərdəndir. 
Onunla aparılan müsahibə zamanı belə bir fikir 
söyləmişdir: “Mən xoşbəxt insanam ki, həyatım boyu 
mənim müəllimlərim peşəkar musiqiçi və böyük şəxsiyyət 
olublar. Konservatoriyada violonçel ixtisası üzrə professor 
S.Əliyevin sinfində təhsil almışam. Sabir müəllim milli 
violonçel ifaçılığı məktəbini yaradan yüksək professional 
musiqiçidir. Onun Azərbaycan klassik musiqi sənətində 
rolu, yaratdığı məktəb haqda yazılıb və yazılacaq. Mən 
oxuduğum dövrdə Rasim Abdullayev və Yuri Abdullayev 
daha çox ifaçılıq fəaliyyəti ilə məşğul olublarsa, mən 
Sabir müəllimin pedaqoji fəaliyyətinin davamçısı 
olmuşam.” 

Təbii ki, müəllim və tələbə münasibətləri olduqca 
maraqlı məsələdir və mövzu daxilində onu açmaq çətindir. 
Bununla bağlı yalnız onu qeyd etmək istərdik ki, 
Nəzmiyyə xanım böyük müəlliminə hər zaman ehtiramını 



84 
 

bildirərək yaradıcılıq ənənələrinin davamçısı kimi milli 
ifaçılıq incəsənətinə daxil edilmişdir. N.Abbaszadənin 
fəaliyyətində özünü büruzə verən ifaçılıq, ansambl 
fəaliyyəti və müəllimlik, pedaqoji istiqamətlərin mövcud-
luğu da S.Əliyevdən gələn ənənədir. Ümumiyyətlə, ali 
təhsil ocağında məlum olan, bu gün də öz dəyərini və 
ənənələrini qorunub saxlanması prosesi olduqca vacib və 
təqdirəlayiqdir. Nəzmiyyə xanımın belə bir yaradıcılıq 
yoluna yönəlməsi, məlum olan mənəvi dəyərləri yaşatması 
və inkişaf etdirməsi hal-hazırda bu sənətin tərəqqisinə 
gətirib çıxarmışdır. 

N.Abbaszadənin yaradıcılıq fəaliyyəti son dərəcə 
rəngarəngdir. O, solo ifaçılıqla yanaşı məşhur qadın 
musiqiçilərindən ibarət simli kvartetin təşəbbüskarı və 
solisti olmuşdur. Ansambl ifaçılıq sənətinin özünəməxsus 
sahəsi olduğundan ən gözəl ifaçılar ansambl daxilində  
onun tərkibindən asılı olmayaraq çıxış edirlər. 

Kollektiv şəkildə ifa olunan musiqini dinləmək 
daima böyük marağa səbəb olur və hər bir əsəri konsert 
səhnəsinə çıxartmaq üçün çox böyük zəhmət tələb olunur. 
Burada ansamblı təşkil edən musiqiçilərin yaradıcılıq 
potensialının eyni səviyyədə olması, ifa olunan əsərə bir 
mövqedən yanaşması və s. məsələlərin həlli nəticəsində 
əsl dinləyicini qane edən ifa alınır. 

Nəzmiyyə xanımın çalışdığı simli kvartetin 
tərkibində məntiqlə bir-birini anlayan peşəkarlar birləş-
mişdi. Həmin dörd xanım ifaçı bunlardır: Tamilla Əliyeva 
- I violino, Xavər Rəhimova - II violino, Səidə Seyidova – 

viola və Nəzmiyyə Abbaszadə - violonçel. 
Simli kvartetin çıxışları böyük rəğbətlə qarşılanırdı. 

Yaradıcı kollektivin repertuarı zəngin idi. Ümumiyyətlə, 
onların fəaliyyəti çox yüksək professionallığı və bədii 
zövqü ilə seçilirdi. 

Professor Rəşid 
Seyidzadə rəhbərlik 
edərək ansamblın da-
ha da surətlə inkişaf 
etməsinə zəmin yara-
dırdı. Ansambl ifaçılı-
ğının spesifik xüsu-
siyyətlərinə dərindən 
bələd olan kollektiv 
ifaları ilə yüksək professionalizmi bir daha nümayiş 
etdirirdilər. O zaman ADK-nın rektoru görkəmli bəstəkar 
Cövdət Hacıyev də simli kvartetin fəaliyyətinə şəxsən özü 
nəzarət edirdi və onun səyi nəticəsində ansambl 
P.İ.Çaykovski adına MDK-da tanınmış L.Bethoven simli 
kvartetinin üzvü, məşhur viola ifaçısı V.V.Borisovski 
tərəfindən dəfələrlə məsləhət saatı almışlar. 

1969-cu ildə Moskva şəhərində uğurlu dinləyişdən 
sonra simli kvartet böyük müvəffəqiyyətlə aspiranturaya 
qəbul oldu. İmtahandan sonra V.V.Borisovski heyrətlə-
nərək demişdir: “Şərq qadınlarının çadrada gəzdiyi 
şəraitdə sizin respublikada azərbaycanlı xanımların avropa 
simli alətlərində, xüsusilə violonçel kimi alətdə çalması nə 
dərəcədə ağlasığmaz bir işdir.” 

1970-1973-cü illər ərzində P.İ.Çaykovski adına 
MDK-da assistent-stajorluq üzrə təhsilini bitirib Bakıya 
qayıdan N.Abbaszadə “simli alətlər” kafedrasında çalışır 
və konservatoriyanın nəinki musiqili, həm də ictimai 
həyatında fəal iştirak edir. Məsələn, o, tələbə elmi 
cəmiyyətin rəhbəri və kafedranın metodiki şurasının sədri 
seçilir. 

Hal-hazırda Nəzmiyyə xanımın bu günkü fəaliyyəti 
birbaşa müəllimliklə və təşkilati işlərlə bağlıdır. 
Konservatoriyanı bitirdikdən sonra o, ali təhsil ocağında 
müəllim kimi çalışır. Onu da deməliyik ki, N.Abbasza-
dənin fəaliyyəti də geniş xarakter daşıyır. Belə bir 
məqamda xüsusilə simli kvartet sinfində çox böyük diqqət 
tələb edən işi göstərmək olar. Bununla yanaşı Nəzmiyyə 
xanımın violonçel üzrə ixtisas sinfində dərs aparmasını da 
qeyd etməliyik. Bəllidir ki, müəllimlik böyük fədakarlıq 
tələb edir. N.Abbaszadənin peşəkarlığı, böyük təcrübəyə 
malik olması onun fəaliyyətinin bu hissəsinin uğurlu 
istiqamətə yönəlməsindən xəbər verir. 

Görkəmli musiqiçi eyni zamanda bir çox respublika 
və beynəlxalq müsabiqələrin münsiflər heyətində fəal 
iştirak edir. 

İfaçı nəslinin yetişməsində N.Abbaszadənin rolu 
mühümdür. O, həm violonçel ixtisası, həm də simli 
kvartet fənni üzrə Ü.Hacıbəyli adına BMA-da əlli ilə 
yaxındır ki, mütəxəssislərin təkmilləşməsində, sənətlərinin 
tərəqqisində əhəmiyyətli rol oynamışdır. Məsələn, simli 
kvartet və ixtisas fənnləri üzrə Nəzmiyyə xanımın 

tələbələri SSRİ Xalq artisti Fidan Qasımova, Q.Qarayev 
adına Azərbaycan Dövlət Kamera orkestrinin dirijoru və 
rəhbəri Azərbaycan Respublikasının Xalq artisti Teymur 
Göyçayev, Azərbaycan Respublikasının Xalq artisti 
professor Şəhla İbrahimova, Azərbaycan Respublikasının 
Xalq artisti Uran Seyidov, Əməkdar artist Töhfə 
Babayeva, Sənətşünaslıq üzrə fəlsəfə doktoru, professor 
Hökümə Əliyeva, “Yeni adlar” fondunun təqaüdçüləri 
Ruslan Biryukov, Dinarə Abdullayeva, Orxan Hüseynov, 
Aşqabadda keçirilən beynəlxalq müsabiqənin diplomantı, 
hazırda Türkiyənin Adana Dövlət Kamera orkestri 
violonçel qrupunun konsertmeysteri İlahə Əliyeva, 
respublika və beynəlxalq müsabiqələri laureatları Asim 
Xəlilov, Tahirə Mustafayeva və digər ifaçılar onun 
yetirmələridir. N.Abbaszadənin yetirmələri milli ifaçılıq 
sənətimizi nəinki respublikamızda, həm də xaricdə ləyaqət 
və şərəflə təmsil edirlər. 

Onu da qeyd etməliyik ki, Jalə Əliyeva Norveçdə 
Bergen şəhərində Qriq adına Musiqi Akademiyasının 
magistr pilləsini bitirib, eyni zamanda dəfələrlə 
Avropanın_orkestrlərində ifa etmək üçün dəvət almışdır. 

“Furiozo” simli kvartetinin iştirakçıları Nəzmiyyə 
xanımın rəhbərliyi ilə qısa müddətdə böyük uğurlarla bir 
neçə konsertlərdə çıxış etmişlər. “Kapelhauz” konsert 
salonunda onlar çox ciddi proqramla (L.Bethovenin 1 
saylı simli kvarteti, D.Şostakoviçin 10 saylı simli kvarteti) 
ilk dəfə konsert verdilər. Məhz D.Şostakoviçin simli 
kvartetinin II hissəsi “Furiozo” bu gənc simli kvartetin adı 

kimi seçildi. Onların füsunkar ifalarından biri 
R.Abdullayevin rəhbərliyi ilə simli kvartet və simfonik 
orkestr üçün konsertini misal gətirə bilərik. Gənc ifaçılar 
Ü.Hacıbəyli adına BMA-nı bitirdikdən sonra Norveçin 
Bergen şəhərində təhsillərini davam etdirirlər. Simli 
kvartet həmçinin Türkiyədə konsert repertuarı ilə çıxışlar 
edərək böyük rəğbət qazanmışlar. 

Nəzmiyyə xanımın pedaqoji fəaliyyətinin ən parlaq 
nümayəndəsi sayılan Respublika və beynəlxalq 
müsabiqələr laureatı Orxan Hüseynovdur. 
Respublikamızda və ölkəmizdən kənarda - Gürcüstanın 
Tiflis, Rusiyanın Çelyabinsk və Samara, Moskva 
şəhərlərində keçirilən musiqi tədbirlərində rəngarəng 
proqramlar ilə çıxış edərək öz ifası ilə dinləyicilərin dərin 
rəğbətini qazanmış, dəfələrlə Respublika və beynəlxalq 
müsabiqələr laureatı, İ.N.Voronova adına “Yeni adlar“ 
beynəlxalq fondunun təqaüdçüsü, klassik violonçel 
musiqisinin Azərbaycan təmsilçisi missiyasını üzərinə 
götürmüşdür. 

Violonçel ifaçılığının sirrlərinə dərindən bələd 
olmaq üçün bütün mehrini bu alətə salmış və işində 
müntəzəm və ardıcıl olan, onun ecaskar səsini dinləyiciyə  
çatdırmaq üçün böyük əzmlə çalışan gənc istedadlı 
musiqiçi ilk dəfə 9 yaşında ikən  M.Rostropoviç adına 
“Gənc ifaçıların I Bakı müsabiqəsi”ndə iştirak edərək II 
dərəcəli diplomla, 2010-cu ilin aprel ayında Bakı 
şəhərində keçirilən “N.Əliverdibəyov adına gənc ifaçıların 
V Ümumşəhər” və “Respublika UMİM şagirdlərinin simli 

alətlər üzrə II Respublika musabiqələrinə” qatılmaqla 
növbəti dəfə özünün musiqi bacarığı və istedadını 
nümayiş etdirməklə hər iki müsabiqədə I yer, I dərəcəli 
diplom və pul mükafatı ilə təltif edilmişdir. O.Hüseynov 
2012-ci ilin aprel ayında Bakı şəhərində ISESCO və 
Azərbaycan Respublikası Gənclər və İdman nazirliyinin 
dəstəyi ilə təşkil edilmiş “İslam Dünyası gənclərinin (20 
yaşa qədər) klassik musiqi ifaçılarının I, II, III Beynəlxalq 
festival-müsabiqələri”ndə uyğun olaraq ən yaxşı gənc ifaçı 
diplomu, I yer və qiymətli hədiyyələrlə təltif edilmiş, 
2013-cü ildə dahi Azərbaycan bəstəkarı Q.Qarayevin 95 
illiyinə həsr olunmuş Q.Qarayev adına ”Təhlil və ifa edir” 
gənc musiqiçilərin II Respublika elmi-ifaçılıq 
müsabiqəsində iştirak etməklə diploma və pul mükafatına 
layiq görülmüşdür. 

N.Abbaszadə məktəbinin davamçısı olan 
O.Hüseynov 2014-cü ilin oktyabr ayında Bakı şəhərində 
Rusiya Federasiyasının Azərbaycandakı səfirliyinin 
dəstəyi ilə Rusiya Federasiyası Moskva şəhəri xarici 
iqtisadi və beynəlxalq əlaqələr departamentinin İ.N.Voro-
nova adına “Yeni adlar“ beynəlxalq fondunun təşkilat-
çılığı və birbaşa rəhbərliyi altında 39 məktəb arasında 
keçirilmiş müsabiqə yolu ilə seçim nəticəsində ən istedadlı 
şagirdləri müəyyən edildi. Burada N.Abbaszadə məktə-
binin davamçısı olan O.Hüseynov ən yaxşı ifaçı adına 
layiq görüldü. Moskvadan gələn musiqiçilər qarşısında 
çıxış edərək parlaq çalğı, virtuoz ifa tərzi, eləcə də gözəl 
səhnə və ifa mədəniyyəti göstərməklə bir daha istedad və 

ifaçılıq məharətini nümayiş etdirdi. Tədbirin təşkilatçıları 
tərəfindən İ.N.Voronova adına “Yeni adlar“ beynəlxalq 
fondunun prezidenti, Rusiyanın Xalq artisti, dövlət 
mükafatı laureatı D.L.Matsuyevin imzası ilə Hüseynov 
Orxana Q.Qarayev adına Bakı Mərkəzi İncəsənət 
məktəbinin böyük zalında təntənəli şəkildə İ.N.Voronova 
adına “Yeni adlar“ beynəlxalq fondunun mükafatlandırma 
təqaüdünün təyin edildiyini əks etdirən “Şəhadətnamə“ və 
pul mükafatı təqdim edildi. 2015-ci ildə gənc musiqiçi rus 
klassik və xalq “Ü.Hacıbəylinin milli lad sistemi gənc 
ifaçıların tədris repertuarında” adlı I Respublika 
festivalının laureatı olmuşdur. 

O, 2015-ci ilin iyun ayında Samara vilayətinin 
Mədəniyyət Nazirliyi tərəfindən Rusiyanın Xalq artisti 
Y.Başmetin rəhbərliyi altında fəaliyyət göstərən Uşaq 
Musiqi Akademiyasının beşinci yubiley tədbirləri 
çərçivəsində keçirilən ustad dərslərində və yekun 
konsertdə mükəmməl çıxışına görə “Fəxri Fərman“la təltif 
edilmişdir. 

2016-cı ildə cənab prezidentimiz İ.Əliyevin 
sərəncamına əsasən O.Hüseynov prezident təqaüdünə 
layiq görülüb. 

Bütün yuxarıda qeyd edilən gənc musiqiçinin 
uğurları bilavasitə professor N.Abbaszadənin bacarıqlı, 
peşəkar, beynəlxalq musiqi standartları səviyyəsində olan 
sənət irsinin bariz nümunəsidir. 

Nəzmiyyə xanımın fəaliyyətinin ən vacib, bu günkü 
həyatının əsas məsələsinə çevrilən ifaçılıq fakültəsinin 

dekanı olmasıdır. Bu fakültə üç ixtisas üzrə təhsil alan 
tələbələri birləşdirir: simli alətlər, nəfəs və zərb alətləri, 
solo oxuma. Onu da qeyd etməliyik ki, burada təhsil alan 
tələbələr yaş, sosial mühit, oxuduğu məktəb, bilik, bacarıq 
və s. məsələlər baxımından çox fərqlidirlər. Nəzmiyyə 
xanım bu mürəkkəb işin öhdəsindən əsl “virtuozluqla” 
gəlir. Bu gözəl sözün arxasında ciddi məna durur. 
N.Abbaszadə çevik düşünən və məntiqlə cavab verən 
insandır. Odur ki, hər məsələnin ortaya çıxmasında tez 
zaman daxilində onun həlli baş verir. Prinsipial əhəmiy-
yətli məsələlərin yaranmasında isə Nəzmiyyə xanım öz 
fikrini açıq ifadə etməyi bacarır. Bir sözlə peşəkar 
musiqiçi olan bu xanım musiqili-ictimai işdə də öz 
yaradıcı, daha doğrusu təşkilatçı imkanlarını inandırıcı 
şəkildə açmış olur. 

Məsələn bəllidir ki, Ulu Öndər Heydər Əliyevin 
təşəbbüsü ilə 1998-ci ildən dünya şöhrətli musiqiçi 
M.Rostropoviç Ü.Hacıbəyli adına BMA-da ustad dərsləri 
keçirmişdir. Çox faydalı və əhəmiyyətli təşəbbüs nəticə-
sində ictimai-sosial vəziyyətə görə musiqi məktəblərində 
yaranmış tənəzzül tədricən ləğv olunur və demək olar ki, 
hal-hazırda ön sırada çıxış edən musiqiçi gənclər o zaman 
musiqiyə yönəlmişdir. 

1998-ci ildən başlayaraq bir neçə il ərzində keçirilən 
ustad dərslərinin təşkilatında Nəzmiyyə xanımın rolu da-
nılmazdır. Ustad dərslərində çıxış etmək istəyən uşaqları 
dinləmək və layiq olanları seçmək, konsertmeyster, məş-
ğələlər və digər təşkilatı işlər məhz N.Abbaszadənin 



92 
 

rəhbərliyi altında keçirilirdi. 
O zaman yeni yaranmış Leopold və Mistislav 

Rostropoviç adına muzeyin açılmasında, muzeyin müdiri 
ilə sıx yaradıcı və təşkilati təmasda olan N.Abbaszadə bu 
günə kimi orada keçirilən tədbirlərdə yaxından iştirak edir. 
Olqa Rostropoviçin rəhbərlik etdiyi Rostropoviç fondunun 
təqaüdçülərinin çıxışı və bizim tələbələrin onlarla birgə 
bütün tədbirlərdə iştirak etməsi Nəzmiyyə və Şeyla 
xanımın əməyinin bəhrəsidir. Məhz bu muzeydə N.Abbas-
zadənin təşəbbüsü ilə S.Əliyevin “Violonçel məktəbi” 
dərsliyinin təqdimatı keçirilmişdir. 

Nəzmiyyə xanımın ifaçılıq fakültəsinin dekanı vəzi-
fəsində çalışdığı müddətdə onun təşkilatçılığı nəticəsində 
bir çox beynəlxalq layihələr həyata keçirilib. İfaçılıq 
fakültəsinin “Simli alətlər”, “Nəfəs və zərb alətləri” və 
“Solo oxuma” kafedrasının tələbələri mütəmadi olaraq bu 
layihələrdən bəhrələnərək uğurla respublikamızı xarici 
ölkələrdə təmsil edirlər. 

N.Abbaszadənin ümumi fəaliyyətinin elmi-tədqiqat 
işlərini qeyd etmək istərdik. Burada da onun təhsil prosesi 
ilə bilavasitə əldə olunan nəaliyyətləri də vardır. İlk 
növbədə 2009-cu ildə nəşr olunan “violonçel məktəbi” 
adlı dərs vəsaitini göstərmək lazımdır. Kitabın yaranma 
tarixi var və onun barəsində danışmağa dəyər. Məsələ 
ondadır ki, bu müntəxabatın üzərində uzun illər işləyən 
Sabir Əliyev olmuşdur. Amma onun ölümü ilə bağlı iş 
sona çatdırılmamışdır. N.Abbaszadə müəlliminin əlyaz-
maları əsasında olduqca əhəmiyyətli olan dərs vəsaitini 

bitirir və öz müəlliminin başladığı işi sona çatdırır. Tədris 
prosesində bu cür ədəbiyyatın nə dərəcədə faydalı və 
əhəmiyyətli olması aktual problemin həlli kimi çox 
mühüm əhəmiyyət kəsb etmişdir. 

Professor N.Abbaszadə dərslikdə tədris-texnoloji, 
metodik göstərişlər, bədii materiallardan, müasir 
pedaqoqikanın təcrübəsi və müəllifin şəxsi müşahidələrin-
dən geniş və səmərəli istifadə etmişdir: Məsələn, ifaçının 
oturma qaydası, alətin vəziyyəti və yayın idarə edilməsi 
ilə əlaqədar olaraq sağ əlin quruluş vəziyyəti və yayın bir 
simdən o biri simə keçid səlisliyinə, sol əlin qoyuluşuna, 
elementar musiqi nəzəriyyəsinə, sadə ştrixlərə, hər iki əllə 
eyni zamanda çalmaq üçün məşğələlərə, simmetriyalı və 
simmetriyasız ştrixlərə, qammalara, arpeciolara, interval-
lara, pozisiyalara və pozisiyaların keyfiyyətlə dəyişmə-
sinə, cəldliyin inkişafı və möhkəmlənməsinə, intonasiya-
nın təmizliyi və dəqiqliyinə, barmaqların geniş vəziyyə-
tinə, yayın yuxarı hissəsi ilə ifa zamanı ritmin dəqiqliyinə 
diqqət yetirilməsinə, birinci notu vurğulayaraq onaltılıq 
notların biləyin hərəkəti ilə ifa etməsinə, yayın uzunlu-
ğunun düzgün bölüşdürülməsinə və ştrixlərin dəyişməsi 
ilə sol əl barmaqlarının hərəkətinin uzlaşmasına xüsusi 
fikir vermək tövsiyə edilir. 

N.Abbaszadə yazılan metodik işlərdə bəstəkarlar və 
onların əsərləri haqqında çox maraqlı məlumatlara yer 
verir. İfaçılara aid olan xüsusi xırdalıqlara diqqət yetirilir. 
Vurğulamaq istərdik ki, musiqişünaslar tərəfindən təhlil 
olunan əsərlərlə yanaşı, bu metodik işlərdə hələ də təhlil 



94 
 

olunmayan əsərlərə rast gəlinir. Buna bariz nümunə olaraq 
müəllifin Q.Qarayevin, A.Rzayevin, T.Bakıxanovun, 
X.Mirzəzadənin “simli kvartet musiqisi” adlı metodik 
tövsiyələrini qeyd edə bilərik. 

Nəzmiyyə xanım Abbaszadənin həmkarları, ifaçılıq 
fakültəsinin professor, müəllim və tələbələrdən ibarət 
heyəti ona çox dəyər verərək qiymətləndirir. N.Abbaszadə 
vətənə göstərdiyi xidmətlərə görə 2008-ci ildə Əməkdar 
incəsənət xadimi adına layiq görülmüşdür.  

N.Abbaszadənin bir çox metodik tövsiyələri və 
birbaşa ifaçılıqla bağlı olan “Violonçel sənəti tarixi” 
(XVII-XIX) və “orkestr sinfi” ixtisas fənni üçün dərs 
vəsaitlərini, simli kvartet üçün Q.Qarayevin “Don Kixot” 
simfonik qravürlərindən və “İldırımlı yollarla” baletindən 
fraqmentlərin köçürmələrini qeyd etmək olar. Bu işlər 
tədris prosesinin daha səmərəli istiqamətə yönəlməsində 
və tələbələrin bədii zövqlərinin formalaşmasında mühüm 
əhəmiyyət kəsb edir. Çünki, dünya və Azərbaycan musi-
qisinin ən gözəl nümunələri ilə təmasda olmaq, şübhəsiz 
ki, olduqca vacib, təqdirəlayiq və məqsədyönlüdür. 

İfaçılıq incəsənətinin bütün incəliklərinə bələd olan 
peşəkar mütəxəssis kimi N.Abbaszadənin simli kvartet 
musiqisinə həsr olunmuş metodik tövsiyələri və solo 
ifaçılığına aid olan dərs vəsaitləri böyük əhəmiyyət kəsb 
edərək milli violonçel sənətinin təkmilləşərək tərəqqisinə 
təkan vermişdir. 

N.Abbaszadənin pedaqoji nəaliyyəti nəticəsində hal-
hazırda üç nəsli təmsil edən violonçel ifaçıları yetişir ki, 

onlar Azərbaycanı layiqincə, respublikamızda və xaricdə 
təmsil edir, milli ifaçılıq sənətinin tükənməməsinə və 
daima inkişaf etməsinə təkan verir. 

N.Abbaszadənin yetişdirdiyi şagird və tələbələr milli 
violonçel məktəbinin ənənələrini yaşadır və yeni peşəkar 
səviyyədə ifaçı nəslinin yaranmasına zəmin yaradır. 

Müasir violonçel texnologiya və metodikasına 
əsaslanan bu yetirmələr demək olar ki, dünyanın bütün 
ölkələrində respublikamızın zəngin və professional ifaçılıq 
mədəniyyətini fəxrlə nümayiş etdirir. 

N.Abbaszadə tarixi şəxsiyyət olub şərqdə ilk xanım 
violonçel ifaçısı və ilk simli qadın kvartetinin təşəbbüskarı 
və solisti kimi milli ifaçılıq incəsənətinə şərəflə daxil 
edilmişdir. 

